
ገጽ 10
ጆን ቴሪ ንሓድሽ ዓመት 

ስፖርት፡ ብሓደስቲ መካይን 
ይፍልም

ገጽ 4

ስነ ምግባርን ኣተራጉማናን 

ገጽ 5
ማዕበስቲ

ገጽ 9
ዓንዶም 
- ፍርቂ 
ዘመን 
መንነት 
ኣብ 

ምድላይ

ገጽ 8

ገምጋም መዝገበ-ቃላት 

ረቡዕ

ካብ ከተማ ሞንትሪያል፣ 
ቶሮንቶ፣ ኦታዋ፣ ኪችነር፣ ሎንደንን 
ካልእ ክፋላት ካናዳን ዝመጹ 
ኤርትራውያን ዝሳተፍዎ ዓመታዊ 
ፈስቲቫል፡ ካብ 2 ክሳብ 4 ነሓሰ 
ኣብ ከተማ ቶሮንቶ ብልዑል ማዕርግ 
ከምእተኻየደ፡ ካብ’ቲ ቦታ ዝበጽሓና 
ሓበሬታ ኣረዲኡ።
ብመሰረት’ቲ ሓበሬታ፡ ኣብቲ  

ኣብ ምዕቃብ ባህላውን ሃገራውን 
ክብርታት ዘተኰረ መደባት 
ዘጠቓለለ ሃገራዊ ምትእኽኻብ፡ ካብ 
ዝተፈላለዩ ዞባታት ካናዳን ሕቡራት 
መንግስታት ኣመሪካን ዝመጹ 
ብርክት ዝበሉ ኤርትራውያን 
ተሳቲፎም።
ኣቦ-መንበር ሽማግለ በዓላት ኣብ 

ካናዳ ኣቶ ተመስገን ኣብ ዘስመዖ 
ቃል፡ እቲ ትሕዝቶ ብተሳትፎ ኩሉ 
ንኹሉ ከምእተዳለወ ብምጥቃስ፡ 
ተራ ፈስቲቫል ኣብ ምዕዛዝ ሃገራዊ 
ጥምረት ልዑል ብምዃኑ፡ ኣብ 
መጻኢ ብዝሰፍሐ ክስራሓሉ ምዃኑ 
ኣረጋጊጹ።

ዓመታዊ ፈስቲቫል ኤርትራውያን ተቐማጦ ካናዳ ብልዑል 
ማዕርግ ተኻዪዱ

ፈስቲቫል ኤርትራውያን ተቐማጦ 
ካናዳ፡ ባህላዊ ምርኢት፣ ናይ 
ህጻናትን መንእሰያትን ስፖርታዊ 

ውድድራት ዝርከቦ መሰናድኦታት 
ዘጠቓለለ’ዩ ነይሩ።
ኣብቲ ዓመታዊ ፈስቲቫል፣ ንሓያል 

ውዳበ ኤርትራዊ ማሕበረ-ኮማትን 
ምስ ሃገሮምን መንግስቶምን ዘለዎም 
ጥቡቕ ምትእስሳርን ዝገልጽን 

ዘድንቕን ናይ ደገፍ መልእኽቲ ካብ 
ዝተፈላለያ ማሕበራት ከምዝቐረበ፡ 
እቲ ሓበሬታ ወሲኹ ኣረዲኡ።

ብ 4 ነሓሰ ሰዓት 11፡30 ቅድሚ-
ቐትሪ ኣብ ዞባ ዓንሰባ - ከባቢ 
ቊልቊለት ጥንቁልሓስ ብዘጋጠመ 

ኣብ ጥንቁላሓስ ብዘጋጠመ ሓደጋ መኪና፡ ናይ 17 ሰባት 
ህይወት ክሳራ ኣጋጢሙ

ሓደጋ ኣውቶቡስ ናይ 17 ሰባት 
ህይወት ክሳራ ከምዘጋጠመ፡ ወኪል 
ኤሪና ንኣዛዚ ፖሊስ ትራፊክ 

ዞባ ዓንሰባ ሜጀር ሃብተ ገብሩ 
ብምጥቃስ ሓቢራ።
እታ መለለዪ ቊጽሪ ሰሌዳኣ 

ER-3A-2045 ዝኾነት ሓደጋ 
ዘጋጠማ ኣውቶቡስ፡ ኣብ ንኡስ 
ዞባ ዓዲ-ዃላ ካብ እትርከብ ቤት-
ትምህርቲ ማእከላይን ካልኣይን 
ደረጃ ጽንዓት ተበጊሶም ናይ 12 
ክፍሊ ኣካዳሚያዊ ትምህርቶም 
ንምክትታልን ሃገራዊ ግቡኦም 
ንምፍጻምን፡ ብፖሊስ ትራፊክን 
ዝምልከቶም ኣካላት መጓዓዝያን 
ተሰንዮም ናብ ማእከል ትምህርትን 
ስልጠናን ሳዋ ዝወርዱ ዝነበሩ 
ኣባላት 28 ዙርያ ሃገራዊ 
ኣገልግሎት’ያ ኣሳፊራ ነይራ።

ኣብ ቊልቊለት ጥንቁላሓስ 
ምስ በጽሐት ብሰንኪ ዘይተሓለወ 

ፍጥነት ብምግምጣላ ድማ፡ 
ካብቶም ተሳፊሮምዋ ዝነበሩ 
44 ሰባት፡ ሓደ ኣላዪ መምህር፡ 
መራሕ መኪናን 15 ተመሃሮን 
ዝርከብዎም ብድምር 17 ሰባት 
ክሞቱ እንከለዉ፡ ዝተረፉ ፈኲስን 
ማእከላይን ማህሰይቲ ዘለዎም 
ኩሎም፡ ኣብ ጽቡቕ ኩነታት 
ከምዘለዉ፡ ካብተን ተዓቚቦምለን 
ዘለዉ ሆስፒታላት ዝበጽሓና 
ሓበሬታ የረድእ።
በዚ ዘሕዝን ኣጋጣሚ፡ ሚኒስትሪ 

ትምህርትን ምምሕዳር ዞባ ደቡብን 
ዝተሰምዖም መሪር ሓዘን እናገለጹ፡ 
ንስድራ ናይቶም ግዳያት “ጽንዓት 
ይሃብኩም” ኢሎም።ሄኖክ መኮነን

ኣሰናዳኢ  
ሳምሶን ሃይለ

saha@zena.gov.er
ቍ.ስ 116266/201820(2220)

ም/ኣሰናዳኢ
ብንያም ፍስሃጽዮን
bife@zena.gov.er
ቍ.ስ 201820(2217)

 ፋክስ። 127749 - ቍ.ሳ.ጶ. 247
hadas@zena.gov.er
ምዝርጋሕ ጋዜጣ 
ቍ.ስ. 200454

ምልክታ 
ቍ.ስ. 125013 - ቍ.ሳ.ጶ. 1284

መዓልታዊት ጋዜጣ

ዮሃንስ ሃይለ
ምስጋና ተዓገስ

ኤደን ሃብተኣብ
ነብያት ጸጋይ

ሳምራዊት መለስ

ለይ-ኣውት

ሚኒስትሪ ዜና፡ ምስ መሻርኽቲ ብምውህሃድ ኣብ ስእሊ ዘተኰረ 
ዓውደ-ዘተ ኣካዪዱ

ሚኒስትሪ ዜና፡ ከም ኣካል ናይ’ቲ 
ክኢላዊ ዓቕሚ-ሰቡ ንምምዕባል 
ከካይዶ ዝጸንሐ ጻዕርታት፡ ምስ 
ማዕከን ህጻናት ውድብ ሕቡራት 

ሃገራት - ዩኒሴፍ ብምውህሃድ ኣብ 
ስእሊ ዘተኰረ ዓውደ-ዘተ ኣብ ሆቴል 
ኣስመራ-ፓላስ ኣቃኒዑ።
“እቲ ዓውደ-ዘተ መቐጸልታ ናይ’ቲ 

ክካየድ ዝጸንሐ ናይ ምምዕባል ዓቕሚ-
ሰብ መደባት’ዩ” ዝበለ ኣብ ሚኒስትሪ 
ዜና ሓላፊ ፕሮጀክት ኣቶ ኣብርሃም 
ገብረሚካኤል፡ ብክኢላ  ስእሊ 

ዝተዋህበ ብምዃኑ፡ ኣብ ምልውዋጥ 
ተመኲሮ ዘለዎ ተራ ቀሊል ከምዘይኮነ 
ኣብሪሁ።
ካብ ተሳተፍቲ ጋዜጠኛ ካልሹም 

መሓመድ ኣብ ዝሃበቶ ርእይቶ፡ ምስ’ቲ 
በብእዋኑ እናማዕበለን ዘመናውነቱ 
እናተወንጨፈን ዝኸይድ ዘሎ 
ዓውዲ-ስእሊ፡ ከም’ዚ ዓይነት መኣዲ 
ምልውዋጥ ተመኲሮ ምፍጣር 
ኣገዳስነቱ ዕዙዝ ምዃኑ ብምምልካት፡ 
ቀጻልነት ክህልዎ ተላብያ።
ጋዜጠኛ ሳልሕ ዓብደልቓድር 

ብወገኑ፡ እቲ ኣጋጣሚ ዝተፈላለየ 
ተመኲሮን ዓቕምን ዘለዎም ሰብ 
ሞያ ሓሳብ ንሓሳብ ክለዋወጡ 
ዕድል ዝኸፍት ምዃኑ ጠቒሱ፡ ኣብ 
ምምዕባል ክእለቶምን ብቕዓቶምን 
ልዑል ኣስተዋጽኦ ክጻወት ዘለዎ 
እምነት ገሊጹ።
ኣብ’ቲ ኣብ ዞባታትን ማእከላይ ቤት-

ጽሕፈትን ዝነጥፉ ኣባላት ሚኒስትሪ 
ዜና፡   ከምኡ’ውን ኣብ ተመሳሳሊ 
ስርሓት ዝተዋፈሩ ኣባላት ሃማመተኤ 
ዝተሳተፍዎ ዓውደ-ዘተ፡ መልእኽቲ፡ 
ኣቃውማ፡ ሕብርን ውህደትን ስእልን 
ዘመሓላልፎ መልእኽትን ካልእ 
ምስ ካሜራ ዝተኣሳሰር ትምህርትን 
ዘጠቓለለ፡ ብኣብነታት ዝተሰነየ 
ትምህርቲ ክቐርብ እንከሎ፡ ተሳተፍቲ 
ብሕቶን ርእይቶን ኣሀብቲሞምዎ።

ኣብ 12 ንኡሳን ዞባታት ደቡብ፡ 
ተመሓላለፍቲ ሕማማት ንምቊጽጻርን 
ናብ ዝተሓተ ደረጅኡ ንምውራድን 
ዝካየድ ጻዕሪ ውጽኢታዊ እናኾነ 
ይመጽእ ከምዘሎ፡ ኣብ ጨንፈር 
ሚኒስትሪ ጥዕና ዞባ ደቡብ ሓላፊ ኣሃዱ 
ምቊጽጻርን ምክልኻልን ኤች.ኣይ.ቪ/
ኣይድስን ቲቢን ኣቶ ኣሰፋው ነጋሲ 
ሓቢሩ። 

ንህሉው ኩነታት’ዚ ሕማማት 
ንምግምጋም ኣብ ከተማ መንደፈራ 
ኣብ ዝተኻየደ ኣኼባ፡ ኣቶ ኣሰፋው፡ 
ሳላ ልዑል ክትትል ትካላት ጥዕናን ኣብ 
ህዝቢ ዝተገብረ ጎስጓስን፡ መልከፍቲ 
ኤች.ኣይ.ቪ/ኣይድስ እናንቈልቈለ 
ይመጽእ ከምዘሎ ኣረዲኡ።
ኣብ’ቲ ዞባ ኣወሃሃዲት ምክትታል 

ሕማም ቲቢ ሲስተር ለምለም ሃብቱ 

ብወገና፡ ኣብ’ቲ ዞባ እቲ ሕማም ብንጹር 
ክልለየሉ ዝኽእል ብቑዕን ምዕቡልን 
ቴክኖሎጂ ተኣታትዩ ከምዘሎ፡ ከም 
ውጽኢቱ ድማ ኣብ’ዚ ዓመት’ዚ 
ሕማም ቲቢ ካብ ዝነበሮም ዜጋታት 
እቶም 93 ሚእታዊት ከምዝሓወዩ 
ሓቢራ። 
ዓዳውያን ሓካይም ልዑል ኣበርክቶ 

ዞባ ደቡብ፡ ኤይድስን ቲቢን ንምክልኻል ዕቱብ ጻዕሪ ይካየድ 
ከምዘሎ ተገሊጹ

ይጻወቱ ከምዘለዉ፡ መሻርኽቶም ዝኾኑ 
ምምሕዳራት፡ ጨናፍር ሚኒስትሪታትን 
ባይቶን እውን ኣብ ምምካት ናይ’ቶም 
ሕማማት ኣበርክቶ ይገብሩ ምህላዎም፡ 
ኣብቲ ኣጋጣሚ ተገሊጹ።
 ኣብ መዛዘሚ ናይ’ቲ ገምጋም፡ ሓላፊ 

ጨንፈር ሚኒስትሪ ጥዕና ዞባ ደቡብ 
ኣቶ የማነ ሃይለ ኣብ ዘስመዖ ቃል፡ 

ተመሓላለፍቲ ሕማማት ንምንካይ ኣብ 
ዝካየድ ንጥፈታት፡ ኣቐዲምካ ንቕሓት 
ህዝቢ ምብራኽ ኣገዳሲ ምዃኑ 
ብምምልካት፡ ሰብ ሞያ ጥዕና ምስ 
ተገልገልቲ ቅርበት ብምፍጣርን ሞያዊ 
ሓገዝ ብምልጋስን፡ እቲ ዝድለ ዕላማ 
ንምውቃዕ ዝጀመርዎ ጻዕሪ ብዝለዓለ 
ክቕጽልዎ ኣዘኻኺሩ።

ሓጺር መልእኽቲ ብዛዕባ ዓሶ
ሕማም ዓሶ ካብ ሕማም ዓሶ ዝሓመመ ሰብ ናብ ጥዑይ ሰብ ብመንከስቲ ኣናፊልስ ዝተባህለት 

ኣንስተይቲ ጣንጡ ኣቢሉ ዝመሓላለፍ ሕማም ኢዩ።
ቀንዲ ምልክታት ወይ ስምዒታት ሕማም ዓሶ ድማ፡
- ቁሪቑሪ የብል
- የንቀጥቅጠካ (ገብኢ ይሕዘካ)
- ርእሲ የሕምም
- ሸውሃት ይዓጹ ማለት ናይ ምብላዕ ድሌት ኣይህልዎን
- ድሕሪ ብርቱዕ ረስኒ የርህጽ
- ይቐራጥመካ (መብዛሕትኡ ኣብ መላግቦታትን ጭዋዳታትን)
- ዝበላዕካዮን ዝሰተኻዮን የምልሰካ . . .ወዘተ።
ስለዚ ዝኾነ ሰብ እዞም ኣብ ላዕሊ ዝተዘርዘሩ ምልክታት ወይ ስምዒታት ኣብ ነብሱ ይኹን ኣብ
ስድራቤቱ ምስ ዝስዕብ ተቐላጢፉ ኣብ ከባቢኡ ናብ ዝርከብ መደበር ጥዕና ቀሪቡ ዘድሊ መርመራ
ብምግባር ብግቡእ መድሃኒት ሕማም ዓሶ ወሲዱ ክፍወስ ይግባእ።

ሚኒስትሪ ጥዕና

ሳልሕ ዓብደልቃድር

ልቦናን ፍልስፍናን
ምሉእብርሃን ሃብተገብሪኤል

ርእሰ-ተኣማንነት ክውንን ዘይደሊ ሰብ 
ኣሎ ኢልካ ኣፍካ መሊእካ ክትዛረብ 
ኣጸጋሚ’ዩ። ገለ መዐቀኒ ርእሰ-ተኣማንነት 
እንተ ዘይብልካ፣ ልዑል ርእሰ-ተኣማንነት 
ክህልወካ ዝሕሰብ ኣይኮነን።
በቲ ዝትሓተ ደረጃኡ፣ ርእሰ-ተኣማንነት 

ዝሓጽሮ ሰብ ማለት ምስ ውሽጣዊ ሓይሉ 
(inner power) ርክብ ዘጥፈአ እዩ። 
ብኸመይ ክንፈልጥ ንኽእል? ምኽንያቱ፣ 
ርእሰ-ተኣማንነትና ካብ ውሽጣዊ ሓይልና 
እዩ ዝምንጩ።
ገዛእ ርእስና ክንገልጽ እንተ ንሕተት፣ 

ምናልባት ብግዳማዊ መልክዕና ምግላጽ 
ንጅምር ንኸውን። ኣብ ዕለታዊ ህይወትና 
ከም ኣደ፣ ሓው፣ ተራ ሰራሕተኛ፣ 
ወናኒ ትካል፣…ዝተጻወትናዮ ግደ’ውን 
ክንጠቅስ ንኽእል ንኸውን። እዞም 
ነገራት ንስኻ መን ምዃንካ ኣይኮኑን 
ዝገልጹ። እዚኣቶም ንስኻ እንታይ ከም 
ዝሰራሕካ’ዮም ዘንጻባርቑ።
ንስኻ ከም ሰብ፣ ብዕምቆት ኢኻ 

እትግለጽ። ውሽጣዊ እንታይነትካ 
መንፈስካ (SOUL)፣ ዝለዓለ ገዛእ-ርእስኻ 
(HIGHER SELF)፣ ሓቀኛ ገዛእ ርእስኻ 
(AUTHENTIC SELF) እዩ። ውሽጣዊ 
እንታይነትካ እንተ ጸቢቑ፣ ካልኦት 
ሰባት ብእወታዊ መንገዲ ክቐርቡኻ 
ይዕድሞም።
ኣብ ንቡር ዝምድና ጽቡቕ ዝገበርካሉ፣ 

ማዕረኡ ወይ ልዕሊኡ ጽቡቕ ክገብረልካ 
ቀጻሊ ዘጋጥም እዩ። ይኹን እምበር፣ 
ኣብ ዘይንቡር (ABUSIVE) ዝምድና፣ 
ዘኾለስካዮ ሰብ ኢድካ ክነክስ ድሕር 
ኣይብልን እዩ። ብዙሕ ግዜ፣ ጠላማት 
ሰባት ዝያዳ ጽቡቕ ብዝገበርካሎም መጠን፣ 
ዝያዳ ክምዝምዙኻ እዮም ዝጓየዩ። 
ልዑል ርእሰ-ተኣማንነት ዘለዎም ሰባት፣ 

ገለ ሰባት ስለ ዘታለልዎም ንኹሉ ሰብ 
ኣይጸልእዎን እዮም። ኩሉ ግዜ ጽቡቕ 
ነገር ንኸበርክቱ ተዓጢቖም ምስ ተላዕሉ 
እዮም።
ነቶም ዘለዉና እወታዊ ብልጫታት 

(QUALITIES) ክንዕቅቦምን ዝያዳ 
ከነዕብዮምን ይግባእ። ነቶም ኣብ ዕለታዊ 
ህይወትና ዘመዝገብናዮም ዓወታት 
ኣብ ደብተርና እንተ መዝገብናዮም 
ጽቡቕ’ዩ። ገለ ፍሉይነት እንተ ደኣ 
ሃልዩና፣ ዝያዳ ከነጉልሖ ክንጽዕር ኣለና። 
ካልኦት ፍሉይነታት ከይህልዉና እውን፣ 
ገዛእ ርእስና ኣብ ምድህሳስ ክንሓምቕ 
ኣይግባእን። ዝያዳ ንገዛእ ርእስኻ ንምዕባይ 
ብዝገበርካዮ ኣተክሮ፣ ዝያዳ ብዛዕባ ገዛእ 
ርእስኻ ጽቡቕ ይስምዓካን ትኾርዕን።
ርእሰ ተኣማንነትካ ብዝግባእ ክትሃንጾ 

እንከለኻ፣ ርእሰ-ክብርኻ መሊሱ ክዓቢ 
እንከሎ ከተቕልበሉ ኢኻ። ብመንጽሩ 
ኣብ ምብራኽ ገዛእ-ክብርኻ ከተድህብ 
እንከለኻ፣ ርእሰ-ተኣማንነትካ ማዕረ-ማዕረኡ 
ይዓቢ። ኣብ ምስፋሕ ራእይካ ኣተክሮ 
ክትገብር እንከለኻ፣ ብኽእለትካ ዝያዳ 
ክትተአማመን ትጅምር፣ ንገዛእ-ርእስኻ 
ዝያዳ ክትኣምና ትጅምር፣ ምስ ውሽጣዊ 
እንታይነትካ ዝዓሞቐ ርክብ ይህልወካ…። 

ዘይክማህ ርእሰ-ተኣማንነት

ንኹሎም ወይ ንሓደ ካብዞም ንጥፈታት 
እንተ ዓሚምካዮም፣ ኣብ ካልኦት መዳያት 
እውን ክትዓብን ክትፍወስን ትኽእል። ነቲ 
መስርሕ ኣናዊሕካ ብዝቐጸልካዮ መጠን 
ድማ፣ ዝትሓተ ጻዕሪ ይሓትተካ።
እቲ ዝበለጸ መንገዲ ርእሰ-ተኣማንነት፣ 

ነቲ እትብህጎ ክትከውን ምጽዓር’ዩ። ልዑል 
ርእሰ-ተኣማንነት ዘለዎ ሰብ ክትከውን 
ባህጊ እንተ ደኣ ሃልዩካ፣ በቃ ልዑል ርእሰ-
ተኣማንነት ዘለዎ ሰብ ኩን። ዕዉት ሰብ 
ክትከውን ባህጊ እንተ ደኣ ሃሊዩካ፣ ዕዉት 
ኩን። ሃብታም ክትከውን ባህጊ እንተደኣ 
ሃልዩካ፣ ሃብታም ኩን። እዚ ኣገላልጻ 
ንኽትቅበሎ ከቢድ ክኸውን ይኽእል’ዩ። 
እንተ ተቐቢልካዮ ግን ቀሊል’ዩ። እቲ 
ምስጢር፣ ንሓንጐልካ ምምዕርራይ 
(MENTAL SHIFT) ጥራይ’ዩ ዘድሊ።
ኣብ መንጎ ምምሳልን ምዃንን 

ዓቢ ፍልልይ’ዩ ዘሎ። ምምሳል ማለት 
ምውሳእ‘ዩ። ኣምሰሉ ምዃን! ስለዚ፣ ገና 
ኣይኮንካን ኣለኻ። ክትከውን እንተ ደሊኻ 
ነዊሕ መስርሕ ኢኻ እትሓልፍ። ወፍሪ 
(INVEST) ትገብር። ክትከውን እንተ 
ዘይክኢልካ፣ ምሉእ መኽሰብ ክትግሕጥ 
ኣይትኽእልን ኢኻ።
ነቲ እትብህጎ እንተ ዄንካዮ፣ ናብ 

ሓድሽ ክውንነት ገጽካ ትውንጨፍ። እቲ 
ሓድሽ ክውንነት ኣብ ሓንጎልካ ጥራይ 
ዝርከብ ክኸውን ይኽእል’ዩ። እዚ ክንዮ 
ምውሳእ’ዩ። 
ሓንጎልካ ብምዕርራይ ነቲ ሓድሽ 

ክውንነትካ ተስተማቕሮ። ነቲ ሓድሽ 
ክውንነት ትሓስቦን ትነብሮን። ብመሰረት 
ሓድሽ ክውንነትካ ዕዮኻ ትዓምም። ነዚ 
ሓድሽ ክውንነት ንምዃን ካብ ዝሕግዙኻ 
ነጥብታት እዞም ዝስዕቡ እዮም፦
 * ፈለማ፣ እንታይ ክትከውን ከም 

እትደሊ ኣብ ግምት ኣእትዎ። ብቕልል 
ዝበለ ክትጅምር ትኽእል ኢኻ። ሕጉስ 
ምዃን፣ ሰላማዊ ምዃን፣ ድሩኽ ምዃን… 
። ኣዕሚቝካ ቀስ እናበልካ  ኣስተንፍስ። 
ንኣካልካ ከተዛኒ ፈትን።
  * እንታይ ክትከውን ከም እትደሊ 

ሕሰብ’ሞ፣ ምስኡ ዝኸዱ ስምዒታት ኣብ 
ግምት ኣእትዎም። ሕጉስ ክትከውን እንተ 
ደሊኻ - ሕያውነት፣ ባህታን ትስፉውነትን 
ዝኣመሰሉ ስምዒታት ክዓስሉኻ ትጽቢት 
ይግበር። እናሳዕ ፍሽኽ-ፍሽክ ወይ ክርትም 
ኢልካ ትስሕቕ።
* ነቲ እትብህጎ ኣብ ሓንጎልካ ምስ 

ቀረጽካዮ፣ ብኣተሓሳስባኻ  ቀልጢፍካ 
ናብኡ ትቕየር። ካብ ሓደ ኩነተ ኣእምሮ 
ናብቲ ካልእ ብሉጽ መንገዲ ክትሰግር 
እንከለኻ ሕሰብ። ብቕኑዕ መንገዲ  እንተ 
ገይርካዮ፣ ሓቀኛ ሓጎስ ብእኡ ንብኡ 
ክዓስለካ እንከሎ ክፍለጠካ’ዩ።
ነዚ ሜላ ተጠቒምካ ርእሰ-ተኣማንነትካ 

ሰማይ ከተብጽሖ ትኽእል ኢኻ። ዋሕዲ 
ርእሰ-ተኣማንነት ዘይተደለየ እምነት’ዩ 
ዘስርጸልካ። ኪነሚን ከም ዝኾንካ ይስምዓካ። 
ዝኾነ ክእለትን ሓይልን ከም ዘይብልካ 
ይስምዓካ። ከምዚ ዓይነት እምነት እንተ 
ኣሕዲርካ፣ ንሓዋሩ ተረሚስካ ትተርፍ። 
ምእንቲ’ዚ፣ ርእሰ-ተኣማንነትካ ግድን ክብ 
ከተብሎ ክትጽዕር ኣለካ።

ሓንጎልካ ብምምዕርራይ ርእሰ-
ተኣማንነትካ እንተ ኣዕቢኻ፣ ድሮ ኣገዳሲ 
እምንቶ ኣጥሪኻ ኣለኻ ማለት’ዩ። ንትሕተ-
ዉኖኻ ሓደ መልእኽቲ ኣመሓላሊፍካሉ 
ኣለኻ። ንሱ ድማ፣ ንብሉይ እምንቶኻ 
ከም ዘይውጽኢታዊ ምዃኑ ተገንዚብካ፣ 
ሓድሽ እምንቶ ከተስርጽ ጀሚርካ ኣለኻ። 
ምጥራይ ርእሰ-ተኣማንነትመስርሕ’ዩ። 
ብሓደ ለይቲ ዝኽሰት ኣይኮነን። ነዞም 
ዝስዕቡ ኣገባባት ክትስዕቦም ፈትን፦
# ከምቲ ኣቐዲምና ዝርኣናዮ ኣብነት፣ 

ኣካልካን ሓንጎልካን ንምዝናይ እኹል 
ግዜ ክትምድብ ይግባእ። ቀስ ኢልካ 
ግን ከአ ኣዕሚቕካ ኣስተንፍስ። ኩሎም 
ወጥርታትካ ካብ ጭዋዳታትካ ክወጽኡ 
ኣፍቅደሎም።
ርእሰ-ተኣማንነት ምህላው 

እንታይ ከም ዝስምዓካ ኣብ 
ሓንጎልካ ቅረጾ። ርእሰ 
-ተኣማንነትካ እናበረኸ 
ክመጽእ እንከሎ፣ ኩሉ 
ነገር ክትዓምም ዓቕሚ 
ከም ዘለካ ይስምዓካ። ንገዛእ-
ርእስኻ ርእሰ-ተኣማንነት ከም 
ዘጥረየት ብቐዳምነት 
ከተረጋግጸላ ዘለካ 
ንስኻ ኢኻ። 
ብልዑል እምንቶ 
ድማ!
# ብድሕሪኡ 

ሓ ን ጎ ል ካ 
ብምምዕርራይ ናብዚ 
ሓድሽ ክውንነት ገጽካ 
መርሽ። ካብ ፈለማኡ ዓቢ ፍልልይ 
ከተስተውዕል ኢኻ። ንፍርሒ፣ ምጥርጣርን 
ሻቕሎትን ካብ ውሽጥኻ ከተውጽኦም 
ኣለካ። ብቕንዕና፣ 
ውሽጣዊ ሓይልን 
ሸቶን ተክኣዮም።
	 እ ቶ ም 

ኣሉታውያን ስምዒታት 
ቀልጢፎም እንተ ዘይወጺኦምልካ፣ ብዙሕ 
ኣይትጨነቕ። ገለ ልምምድ ከም ዝሓትተካ 
ኣይትዘንግዕ። ሓንሳእ ነቲ ልምምድ ምስ 
መለኽካዮ ግን፣ ውጸኢቱ እምብዛ ኣዕጋቢ 
ይኸውን። ካብ ትጽቢትካ ንላዕሊ፣ ፍሉይ 
ርእሰ-ተኣምንነት ከም ዘለካ ክፍለጠካ‘ዩ። 
ኣብ ኣተሓሳስባኻን ስምዒትካን ልዕሊ 
ትጽቢትካ ናይ ምቁጽጻር ብቕዓት ከም 
ዘለካ ክርደኣካ’ዩ። ንኹነታት እትህቦም 
ግብረ-ምልስታት ካብ ስምዒት ወጻኢ 
ክኾኑ እዮም። ደረጃ ርእሰ-ተኣማንነትካን 
ርእሰ-ክብርኻን ኣብ ጥርዚ ምስ በጽሑ፣ 
ንገዛእ-ርእስኻ ካልእ ኮይና ክትረኽባ 
ኢኻ።
	 ነዚ ጽሑፍ ምስ ኣንበብካ፣ 

ንትሑት ርእሰ-ተኣማንነትካ ብሓደ ቅላዕ 
ከተወግዶ ከወናውነካ ይኽእል’ዩ። ኣብ 
ከምዚ ዓይነት ድርኺት ኣንተ በጺሕካ፣ 
ዝያዳ ከትተባብዕ ይግበኣካ። ኣብዚኣ 
ክትጥንቀቐላ ዘለካ፣ ብድሆታት ክዓብዩ 
እንከለዉ፣ ድርኺትካ ክንክዩ ይኽእሉ 
እዮም።
	 ኣብዛ ግዜ እዚኣ ርእሰ-

ተኣማንነትካ ኣዕቢኻ፣ ንኹሉ መዳያዊ 
ህይወትካ ክትቅይር ከም እትኽእል 
ይስምዓካ ይህሉ። ብርግጽ ድማ ትኽእል 
ኢኻ። የግዳስ፣ ምህናጽ ርእሰ-ተኣማንነት 
መስርሕ ምዃኑ ኣብ ሓንጎልካ ክትሕዞ 
ዘለካ’ዩ።
	 እቲ ጉዕዞ ኣብ ፈለማ ሓባጥ-

ጐባጥ’ዩ። ብድሆታት ምስ ዘጋጥሙኻ፣ 

ገዛእ-ርእስኻ ደርበስበስ (FALTERING) 
እናበለት ክትረኽባ ትኽእል ኢኻ። ናብ 
ሓድሽ ክውንነትካ እናኸድካ እንከለኻ፣ 
እቲ መንገዲ ስለ ዘይነጸረልካን ስለ 
ዘስግኣካን ተመሊስካ ናብቲ ብሉይ 
ክውንነትካ ክትዕቆብ ክሳብ ምድንዳን 
ክትበጽሕ እውን ትኽእል።
	 ኣብ ከምዚ ኩነታት ንፍርሕኻን 

ተጠራጣርነትካን፣ ናብ ዝያዳ ዘሕንኑኻ 
ነዳዲ (FUEL) ቀይሮም። ከም ውጸኢቱ፣ 
ነቲ ሓባጥ-ጎባጥ ብዘይ ጸገም ክትሓልፎ 
ትኽእል። ኣብ ፍርሕኻን ምጥርጣርካን 
ዝያዳ ብዝሰራሕካዮ መጠን፣ ኣብ ሓቀኛ 
ዕብየትካ ቅልጡፍ 
ለ ው ጢ 
ተንጸባርቕ።
	

እቲ ጽቡቕ 
ዜ ና ፣ 
ብንእሽቶ 
ዘ ር ኢ 
እምንቶ 

ክትጅምር ትኽእል ምዃንካ እዩ። እዛ 
ዘርኢ እንተ ቦቝላ፣ ህይወትካ ይምሓየሽ፣ 
ሓያል ትኸውን፣ ንሓዋሩ ከዕግበካ ዝኽእል 
ለውጢ ከተመዝግብ ትኽእል። እዛ ደቃቕ 
ዘርኢ እምንቶ፣ ንናይ ምቾት ሕዛእትኻ 
(COMFORT ZONES) ዝያዳ 
ንኸተስፍሖ ትብዓት ትፈጥረልካ። ሓንሳእ 
ምስ ኣስፋሕካዮ፣  ቀጻሊ እናኣስፋሕካ 
ምቾትካ ከተጣጥሕ ትድረኽ። ብእኡ 
መጠን ከኣ፣ ርእሰ-ተኣማንነትካን ርእሰ-
ክብርኻን ይሰብሑ።
	 ኣብቲ መስርሕ ንገዛእ-ርእስኻ 

ሕያዋይ ኩነላ። ንገዛእ-ርእስኻ ኣብ 
ምድፋእ ወለንታዊ ኩን። ልዕሊ ዓቕማ 
ግን ኣይትድፈኣያ። ኣብ ሓደ እዋን 
ሓደ ስጉምቲ ጥራይ ውሰድ። ንዕብየትን 
ምዕባለን ክቱር ጽምኢ ይሃልኻ። ሓንሳእ 
እወታዊ ለውጢ ክካየድ እንከሎ 
ክትርኢ እንተ ጀሚርካ፣ ንገዛእ-ርእስኻ 
ዝያዳ ክትደፍኣ ህንጥዩነት ይሓድረካ። 
የግዳስ፣ ክሳብ ሽዑ ኣብ ሓደ እዋን ሓደ 
ስጉምቲ ጥራይ ክትወስድ ከም ዘለካ 
ኣይትዘንግዕ።
	 ምስ ውሽጣዊ ገዛእ-ርእስና 

(INNER SELVES) ርክብ እንተ 
ደኣ ኣቋሪጽና፣ ምስ ገዛእ-ርእስና ዝነበረና 
ምትእምማን ፋሕ ጭንግራሕ ይኣትወና። 
ከይተፈለጠና ኣነነት ነማዕብል። ውሽጥና 
ባዶ ምህላው ግን፣ ሕልናና ሕሹኽ 
ይብለና’ዩ። መንገዲ ጸጋም ሒዝና ኣንጻር 
ረብሓና ንቃለስ። ህይወትና ብትቢቶ 

ምስ ኣተዎ፣ ጭንቀትና መሊሱ ሰማይ 
ይዓርግ።
	 እቲ ፍታሕ ቀሊል’ዩ። ነቲ 

ምስ ገዛእ-ርእስኻ ዘራኽበካ ዝነበረ ፈትሊ 
ዳግማይ ክትቋጽሮ ጽዓር። እቲ ሜላ ከቢድ 
ኣይኮነን። ንገዛእ-ርእስኻ እኹል ግዜ ሂብካ 
ኣዕልላ። ምስ ውሽጣዊ ሓይልኻ (INNER 
POWER) ዳግማይ ክትራኸብ እንከለኻ 
ኣይክትጋየሽን ኢኻ።
	 ብቕንዕና ንሓይልኻን 

ክእለትካን ክትግምግሞ ምስ ጀመርካ፣ 
ምስ ሓቀኛ ገዛእ-ርእስኻ ኣብ ፍጹም 
ስኒት ትኣቱ። በብቑሩብ ምስ ገዛእ-ርእስኻ 
እናተቐራረብካ ዳግማይ ምትእምማን 
ክትፈጥር እንከለኻ ዝፈጥረልካ ዕግበት 
ብቓላት ዝግለጽ ኣይኮነን። እቲ ዝያዳ 
ኣገዳሲ ነገር፣ እቲ ምስ ገዛእ ርእስኻ 
ዳግማይ እትፈጥሮ ምትእስሳር፣ መሰረቱ 
ዝያዳ ክድልድል ኣለዎ።
	 ምስ ግዜ፣ ገዛእ-ርእስኻ ጸላኢኻ 

ከም ዘይኮነ ክትግንዘቦ ኢኻ። እኳ 
ደኣ ከም ዝበለጸ ዓርክኻ ክትኮርዓሉ 
ኢኻ። ዝኾነ ፍሽለት ወይ ዕንቅፋት 
ዘጋጥሙኻ፣ ቀጥታዊ ውጽኢት 

ምስ ገዛእ-ርእስኻ ምብታኽ 
ምዃኑ ክስቆረካ’ዩ። 
ብድሕሪኡ ንዝኾነ ዝፍጠር 
ሃጓፍ፣ ቀልጢፍካ ድንድል 
ናይ ምፍጣር ብቕዓት 
ከተጥሪ ኢኻ።
	 ኣብ ኩሉ 

እዚ መስርሓት፣ ገለ 
ብድሆታት ክገጥሙኻ 
ይኽእሉ ይኾኑ። ገዛእ-
ርእስኻ ብዘይምእማንካ፣ 
ኣሸቑራሪ እዋን ኣሕሊፍካ 

ትኸውን። ምናልባት ብሓደ 
ኣንፈት ነዊሕ ምስ ተጓዓዝካ፣ 

እቲ ሒዝካዮ ዘሎኻ መንገዲ ቅንዕናኡ 
ከጠራጥረካ ይጅምር ይኸውን። ካልእ 
ግዜ ድማ፣ ድንግርግርን ሸቐልቀልን 

ይኣትወካ’ሞ፣ ውሽጣዊ ገዛእ-ርእስኻ 
እንታይ መልእኽቲ ከመሓላልፈልካ ከም 
ዝደለየ ህልም ይብለካ።
	 እቲ ዝበለጸ መንገዲ ነዞም 

ብድሆታት እተወግደሉ፣ ንሓይሊ 
ውሽጥኻ ቀጻሊ ብምፍታን’ዩ። ብንእሽቶ 
ነገር ጀምሮ። ንኣብነት፣ ምስ ውሽጣዊ 
ሓይልኻ ተማኺርካ፣ ውሳነ ኣብ ምውሳድ 
ክትነጥፍ ክትጀምር ትኽእል ኢኻ። 
ህይወት ብምርጫታት እተመልአት’ያ። 
ኣብ ዕለታዊ ህይወትካ ንዓኻ ዘገድሱኻ 
ነገራት ኣብ ምምራጽ ከመይ ከም ዘለኻ፣ 
ምስ ውሽጥኻ ተላዚብካ ክትውስን 
ጽቡቕ’ዩ። ሓደ ምርጫ ኣብ እትወሰደሉ 
እዋን፣ ኣብ ኣካላዊ ስምዒትካ እንታይ 
ለውጢ ከም እተንጸባርቕ ከተቕልበሉ 
ፈትን። ብሰሪ ሻቕሎት መዓንጣኻ 
ክሰሓብ እንከሎ ይፍለጠካ’ዶ? ውሽጥኻ 
ካልእ ምርጫ ክትወስድ ይደፋፈኣካ’ዶ?
	 ኣብ ፈለማ ንገምርኻ 

(INTUTION) ብምስዓብካ ገለ ጸገማት 
ከጋጥሙኻ ይኽእሉ ይኾኑ። የግዳስ፣ 
ካብ ዝተተሓሓዝካዮ ቅኑዕ መንገዲ 
ፈልከት ኣይትበል። ኣብ ፈለማ ነቲ ጉዕዞ 
ክትቅጽሎ የፍርሓካ ይኸውን። እቲ 
ፍታሕ ርእሰ-ተኣማንነትካ ምዕባይ ጥራይ 
እዩ። ምርጫኻ ቅኑዕን ኣርባሕን ምዃኑ 
ክትፈልጥ እንከለኻ፣ ርእሰ-ተኣማንነትካ 
ብእኡ መጠን ይድልድል።

ይቕጽል



ሓዳስ   ኤርትራ 6 ነሓሰ 2014  -  ገጽ 4

ስነ ምግባር ንደቂ ሰብ ዘቀራርቦም፡ 
ሓድሕድ ምክብባር ንኸሕድሩ 
መሪሕ ተራ ዝጻወት፡ ብዘይ ጽሑፍ 
ዝኽበር ክቡር ሕጊ እዩ። እዚ ኣብ 
ጽሑፍ ዘይሰፍርን ዘየቕጽዕን ሕጊ፡ 
ብተግሳጽን ፍርሒ ሕብረተሰብን ኣብ 
ግብሪ ይውዕል። ራኢ ኣብ ዘይብሉ 
ህዝቢ ድማ በኒኑ ክጠፍእ ይኽእል። 
ስነ ምግባር ብመንፈሳዊ ድልየታትን 
ስምዒታትን ዝድረኽ ኰይኑ 
ብመንፈሳዊ ድልየታትን ስምዒታትን 
ድማ ይኽበር። 
ብፍላይ ኣብ ስነ ምግባር ብምትኳር 

ንዛረብ ንሃሉ ደኣ’ምበር፡ ብዓቢኡ 
ምስ ክብርታት ሓደ ሕብረተሰብ 
ዝተኣሳሰር ብምዃኑ፡ ንእግረ መንገድና 
ብዛዕባ ክብርታት ንዛረብ ከም ዘለና 
ንጹር ክኸውን ይግባእ። ስነ ምግባር፡ 
ከከም ደረጃ ምዕባለ ከምኡ’ውን 
ከም ባህልን ልምድን ሕብረተሰብ 
ዝተፈላለየ ትርጉም ይወሃቦን እምነት 
ይንበረሉን። ኣብ ሓደ ሕብረተሰብ ከም 
ነውሪ ዝቑጸርን ዝፍንፈንን ተግባራት፡ 
ኣብ’ቲ ካልእ ሕብረተሰብ ከም ቅቡል 
ወይ’ውን ዘይጓዳእ ክውሰድ ይኽእል 
እዩ። ርሑቕ ከይከድና’ኳ ኣብ 
ዝተፈላለዩ  ምዕራባውያን ይኹኑ 
ካልኦት ሕብረተሰባት ከም ምልክት 
ሓጎስ ወይ ፍቕሪ ከም ልሙድ 
ተቖጺሩ ዝዝውተር ቃልዕ ኣፍ ንኣፍ 
ምስዕዓም፡ ኣብ ሕብረተሰብና ግን 
ካብ ስነ ምግባር ዝወጸ ተግባር ስለ 
ዝቑጸር ወይ ጉድ ክበሃለሉ ንሰምዕ። 
እዚ ድማ፡ ስነ ምግባር ኣብ ዝተፈላለየ 
ሕብረተሰብ ዝተፈላለየ ትርጉም ከም 

ዝወሃቦ ክንግንዘብ ኣየጸግምን። እዚ ኣብ 
ዓንቀጻት ዘይሰፈረ ግን ከኣ ብጸቕጢ 
ሕብረተሰብ ኣብ ግብሪ ዝውዕል ኣምር፡ 
‘ኣብ ሓደ ሕብረተሰብ ኣየናይ ክፋል 
ህዝቢ እዩ ክኽተሎ ዝግባእ?’ ዝብል 
ሕቶ እንተ ተላዕለ፡ ‘ኩሉ ኣካል ናይ 
ሓደ ሕብረተሰብ’ ኢልና ከም እንምልስ 
ርጉጽ እዩ። ንኣብነት ኣብ ሕብረተሰብና 
ምስ እነስተውዕል - ህጻናት፡ መንእሰያት፡ 
ዓበይቲ ወይ ብዕድመ ዝደፍኡ ሰባት 
ክኽተሉዎ ዝግባእ ናይ በይኖም ስነ 
ምግባር ኣለዎም ድዩ? ስነ ምግባር 
ሓደ ቀጻዒ ካልእ ድማ ተቐጻዒ 
ክኸውን የፍቅድ ድዩ? ኣብ ውሽጢ 
ሓደ ሕብረተሰብ፡ ስነ ምግባር - ንኹሉ 
ብማዕረ ዝጠምር ኣምር ድዩ ወይስ ንገለ 
ክፋል ወለዶ ጥራይ ዝያዳ ዝምልከት? 
ሓደ እኹል ወይ ዓቢ ሰብ ኣብ 

ፈቖዶ መንገዲ፡ ኣብያተ መዘናግዒ፡ 
ሓደ ሓደ እዋን እውን ኣብ ናይ 
መጓዓዝያ መሳለጥያታት፡ ኣብ 
ኣብያተ ጽሕፈት. . . ሽጋራ ከትክኽ፡ 
‘ዓውዓው’ እናበለ ክዛረብን ከዕልልን. . 
. ምስ ዘጓንፈና ከም ነውሪ ንኽንቆጽሮ 
ይኸብደና ይኸውን። ሓደ መንእሰይ 
ወይ ኮተቴ ነዞም ተግባራት ክፍጽሞም 
እንተ ድኣ ተረኺቡ ግን ሰፍ ዘይብል 
ናይ ስነ ምግባር በደል ከም ዝፈጸመ 
ክውቀስን ክዝረበሉን ይቐልል። እዚ 
ኩነት’ዚ ተገዛእነት ስነ ምግባር ኣብ 
ዕድመ ከም ዝምርኮስ ዘምስል ጭብጢ 

ኣሎ።  ንኣብነት ኣብ ኣውቶቡስ፡ ወዲ 
ሽዱሽተ ዓመት ቈልዓ ሰድያ ሒዙ 
እንተ ድኣ ኣሎ ኰይኑ፡ እሞ ድማ 
ካልእ ዕብይ ዝበሉ ኣቦ ኣደ ደው 
ኢሎም ክጓዓዙ እንተ ርኢናዮም፡ ናይ 
መብዛሕትና ኣዒንቲ ኣብ’ቲ ህጻን ከም 
ዝዓርፋ  ርጉጽ እዩ። ወላ’ኳ ኣፍና 
ከፊትና ነቲ ህጻን እንተ ዘይገናሕናዮ፡ 
ተንሲኡ ኮፍ ንኸብሎም ከም እንጽበ 
ኣይሰሓትን። ብኣንጻሩ ከኣ ሓደ ደው 
ኢሉ ዝጓዓዝ ህጻን ምስ ምንቀስቓስ ናይ 
ኣውቶቡስ እናተነነወ ክጽገም እንተ 
ርኢናዮ፡ ዓቢ ሰብ ተንሲኡ ኮፍ ከብሎ 
ከም ዝግባእ ኣይንሓስብን።  ምናልባት 
ልውህ ዝበለ ሰብ እንተ ተረኺቡን እቲ 
ህጻን ፍቓደኛ እንተ ኰይኑን ክሓቑፎ 
ፍቓደኛ ክኸውን ይኽእል።
ስነ ምግባር ብኹሉ ኣካል ሕብረተሰብ 

ብማዕረ እንተ ዘይተኸቢሩ፡ ንሓደ 
ሕብረተሰብ ኣብ ክልተ ማለት ኣብ 
ተበለጽትን ግዳያትን ክመቕሎ ተኽእሎ 
ኣሎ። ከም ሎሚ ከይኰነ - ናይ ቀደም 
ስድራ ቤታት፡ ኣብ ስድራ ቤታዊ 
ናብራ ብፍላይ ኣብ ህጻናት ትርር ዝበለ 
ኣተኣላልያ ከም ዝነበሮም ይዝንቶ። ገለ 
ዘርከብናሉ እውን ኣይንሰኣንን። ‘እቲ 
ናይ ሕጂ ንቕሓት ድዩ ቀይርዎ፡ ወይ 

ስነ ምግባርን ኣተራጉማናን 
ጥዑምዝጊ ተስፋይ

ድማ እቲ ናይ ሽዑ ንቕሓት እዩ ሃሲሱ’ 
ዝብል ሕቶ ንኣንበብቲ ክገድፎ። ግናስ 
- ከም’ዚ ሕጂ ብግብሪ ይገበር ኣይገበር 
ብዘየገድስ “ጠጥዕሙ ንቘልዑ” ዝበሃል 
ዘሎ፡ ሽዑ ግን ጠጠዕሙ ንወላዲ ብፍላይ 
ከኣ ንኣቦ ዝዓይነቱ ኣካይዳ ዝያዳ 
ይዕብልል ከም ዝነበረ ይፍለጥ። ኣቦ - 
ከም ኣላይን ተሰካሚ ሓላፍነት ስድራን 
ስለ ዝቑጸር ክንክን ከም ዘድልዮ እዩ 
ዝእመን። ምናልባት ኣብ እዋኑ ብልሂ 
ዝዀነ ሓሳብ ነይሩ ክኸውን ይኽእል 
እዩ። ኣብ ርእሲ’ዚ እውን ሓደ ውሉድ 
ኣቦኡ ዝኣዘዞ ኩሉ፡ ብዘይ ዕጣይ 
ምጣጣይ ክፍጽም እንተ ዘይክኢሉ፡ ስዲ 
ወይ ፋሉል ከም ዝኸደ ይቑጸር እሞ፡ 
እዝስ እንተ ዘይውለድ ምሓሸ ክሳብ 
ምባል ክበጽሕ ይኽእል። ትእዛዛት ወይ 
ኣተዓባብያ ወለዲ ኣንፈቱ ምስ ዝስሕት 
ድማ፡ እቲ ንጉዕዞ ሂወት ናይ’ቲ ህጻን 
ከይተረፈ ክጸሉ ዝኽእል ምርጫታት 
ብዓብላልነት ወላዲ ተደብዩ ይተርፍ’ሞ፡ 
ብዘይመንገዱ ተጓዒዙ ዘይዕዉት ናይ 
ምዃን ተኽእሎ የጋጥም። 
ገለ ዝሃሰሱ ገለ ድማ ገና ምስ 

ድምቀቶም ዘለዉ፡ ኣብ ሕብረተሰብና 
ከም ነውሪ ዝረኣዩ ሓያሎ ተግባራት 
ኣለዉ። ንኣብነት -  ዓበይቲ እናተዛረቡ 
ንእሽቶ ክዛረብ ነውሪ፡ ዓበይቲ ኣብ 
ዘለወሉ ኣከባቢ ክህሉን ኮፍ ክብልን  
ነውሪ፣ ዓቢ ብቕኑዕ ይኹን ብግጉይ 
ኣረዳድኣኡ እንተ ገንሓካ ምምላስ 
ነውሪ፣ ኣብ ቅድሚ ዓበይቲ ፊጥ 
ምባል ነውሪ፡ ኣጋይሽ እናሃለዉ ንኣደኻ 
ድልየትካ ምግላጽ (ንኣብነት ጠሚኻ 
እንጌራ ምሕታት) ነውሪ፣ መንእሰይ 
ዄንካ ምስ ሓንቲ ጎርዞ ምምሕዛው 
ነውሪ፣  ወላ’ውን ብጥምየት ተፋሒስካ 
እናሃለኻ፡ ኣብ ዘይገዛኻ እኽሊ ምልካፍ 
ነውሪ፣ ኣቦኻ ከይተመገበ ምሳሕ 
ምሕታት ነውሪ፣ ናጽነት ናይ’ቲ ህጻን 
መወዳእታ ብዘይብሎም ነውርታት 
ተኸቢቡ ተንከስ ምባል ክኸልኦ ከሎ፡ 
ብኡ መጠን ኣብ ጸቢብ ዓንኬል ተኸቢቡ 
ከም ዝዓብን ምርጫታት ሂወቱ ምልላይ 
ከም ዝስእንን ኣይንስሕቶን። 
ስነ ምግባር - ምስ ቅኑዕ ኣተዓባብያ 

ዝሳነ እንተ ዀይኑ ንኣእምሮኣውን 
ኣካላውን ዕብየት ሓደ ውሉድ ቀያሲ 
ክኸውን ይኽእል። ናጽነት ኣተሓሳስባኡ 
ንኸየስፍሕን ብትዕዝብትታት 
ንኸይመሃርን ዝዓግት እንተ ዀይኑ 
ግን ስነ ምግባር ካብ ምባሉ ስነ ምእሳር 
እንተ ተባህለ ክሓይሽ እዩ። ኣብ ኩሉ 
ምንቅስቓሳቱ “ኣታ ቈልዓ ተኣለ፣ ኣታ 
ቈልዓ ትም በል. . .” እናተባህለ ብሰሪ 
ደረት ዕድመኡ ግዳይ ናይ ብዕድመ 
ዝበሰሉ ሰባት ዝገብሮ እንተ ዀይኑ፡ 
እቲ ኣብ ንእስነቱ ዘስተማቕሮ ሂወትን 
ዝመሃሮ ሓሳባትን ተመንዚዑ ካብ’ቲ 
ክዀኖ ዝግብኦ ጎዶሎ ሰብ ክኸውን 
ዘሎ ተኽእሎ ዓቢ እዩ።        
ብዓቢኡ እውን ዓበይቲ ወይ 

ብኣተሓሳስባ ዝበሰሉ ሰባት፡ መሃርቲ 
ድዮም ክዀኑ ዘለዎም ወይስ ቀጻዕቲ? 
ሓደ ሰኽራም፡ ብእዋኑ ገዛ ኣትዩ ምስ 
ደቁን ብዓልቲ ቤቱን ስድራ ቤታዊ 
ናብራ ዘየሕልፍ፡ ኣብ ማእከል ገዛ ሽጋራ 
ከትክኽ ዘይስከፍ፡ ወትሩ ምስ ጎረባብቲ 
ዝናገር፡ ብሕማቕ ተግባራቱ ብብዙሓት 
ሰባት ዝኽሰስ፡ ንበዓልቲ ቤቱ ክጸርፍ 
ስትር ዘይብል፡ ኣብ ቁጠባ ይኹን ኣብ 
ማሕበራዊ መዳይ ኣብ ሓዳሩ ከም’ቲ 
ክዓምሞ ዝግብኦ ዘይዓምም፡ መንግስቲ 
ኣብ ዝሃቦ ናይ ህዝቢ ቤት ጽሕፈት 
ሽጋራ እናመጠጠ በጻሕቲ ዘአንግድ . 
. . ንዉሉዱ “ሰባት ኣየኽበርካን” ኢሉ 
እንተ ገሰጾን  ቀጥቀጦን ምስ ምንታይ 
ክቑጸር ይኽእል? ኣብ ገዛ ወይ ቤት 
ጽሕፈት ተኾይጡ ሽጋራ ከትክኽ ከሎ፡ 
ምስ ዕድመኡ ብምንጽጻር ስነ ምግባር 
ከም ዘይጠሓሰዶ ይስመዖ ይኸውን? 
ጢን ተሰሪሑ ናብ ቤቱ እንክኣቱ፡ ዓቢ 
ስለ ዝዀነ እቲ ምጥሓስ ስነ ምግባር 
ኣብኡ ከም ዝፈኩስዶ ይኣምን 
ይኸውን? ወይስ ንዕድመ ጉልባብ 
ተጠቒሙ ከም ባህታኡ ክኸይድ ስለ 
ዝመረጸ እዩ? ከምኡ እንተ ዀይኑ ስነ 
ምግባር ንበለጽ ክበሃል ይኽእል። ስለ 
ዝዀነ ስነ ምግባር ናይ ዕድመ ደረት 
ዘይፈሊ፡ ንኹሉ ኣካል ሕብረተሰብ 
ብማዕረ ዝምልከት ምዃኑ ክንግንዘብ 
ይግባእ።

ምሕዝነት መንእሰያት ወድን ጓልን ነውሪ ድዩ?

ዶ/ር ኪዳነ ተኽላይ

ስርዓተ ምስትንፋስ ኣየር ካብ ደገ 
ንውሽጢ ሰናቡእ፡ ካብ ውሽጢ ከኣ 
ንግዳም ንምውጻእ ዝሕግዝ መስርሕ’ዩ። 
ካብ መሳኹቲ ኣፍንጫ ዝጅምር ስርዓተ 
ምስትንፋስ፡ ብዳሕረዋይ ክፋል ኣፍ፡ ጎሮሮ፡ 
ድምጺ ሳጹን፡ ጉርጉማን ንኡስ ጉርጉማን 
ሓሊፉ ናብ ሰናቡእ ይበጽሕ። ኣብ ውሽጢ 
ሰናቡእ ከኣ ምቅይያር ኣየር ይካየድ። 
እዚ ድማ ካብ ደገ ዝመጸ ኦክስጅን ናብ 
ደም ክሕወስ ከሎ፡ ካብ ኣካላት ዝመጸ 
ካርቦንዳዮክሳይድ ንግዳም ምስ ምስትንፋስ 
ይወጽእ ማለት’ዩ። ብስርዓተ ዙረት ደም 
ኣቢሉ ከኣ ኦክስጅን ምስ ካልኦት 
ንኣካላት ኣገደስቲ ዝኾኑ መኣዛታት 
መግብን ማዕድናትን ናብ መላእ 
ኣካላት ይዝርጋሕ።
እዚ መስርሕ’ዚ 

ብ ዝ ኾ ነ 

ምኽንያት ንኻልኢታት ምስ ዘቋርጽ ወይ 
ካብ ግቡእ ወጻኢ ክሰርሕ ምስዝግደድ 
ሽዑ ንሽዑ ሕጽረት ምስትንፋስ ይኽሰት። 
ሕማም ኣብ ህዋሳት ስርዓተ ምስትንፋስ 
ወይ ስርዓተ ዙረት ደምን ልብን ሕጽረት 

ማዕበስቲ
ምስትንፋስ ከኸትል ይኽእል። ጸገም 
ምስትንፋስ፡ ቅልጡፍ ምስትንፋስ፡ ምስሓግ 
ክሳብ ማዕበስቲ ከጠቓልል ይኽእል። እዚ 
ከ ከ ም 

ጠ ን ቅ ታ ቱ ን ዝ ግ በ ር 
ረዲኤትን ይምርኮስ። ኣብዚ ጽሑፍ 
ብደጋዊ ነገር ሃንደበታዊ ማዕበስቲ 
ምስዘጋጥም ክግበር ንዝኽእል ቀዳማይ 
ረዲኤት ይቐርብ።

ኣብ ጎሮሮ ወይ ሻምብቆ ኣየር ዝኾነ 
ደጋዊ/ባዕዳዊ ነገር ምስ ዝዕገት ሃንደበታዊ 
ማዕበስቲ የጋጥም። እዚ ደጋዊ ነገር 
ንመገዲ ኣየር ይዓግቶ’ሞ ማዕበስቲ 
ይኽሰት። መብዛሕትኡ እዋን ኣብ በጽሒ 
ሰብ ድሕሪ ኩላሶ መግቢ ከጋጥም ከሎ 
ኣብ ንኣሽቱ ህጻናት ከኣ ድሕሪ ንኣሽቱ 
ነገራት ምውሓጥ የጋጥም። ሃንደበታዊ 
ማዕበስቲ፡ ነቲ ንሂወት ኣገዳሲ ዝኾነ 
ኦክስጅን ይኽልክል። 
ሓደ ሰብ ብሃንደበት ምስ ዝዕበስ፡ ንጎሮሮ 

ብኢዱ ዓትዒቱ ይሕዛ። እዚ ከኣ ቀንዲ 
መለለዪ ማዕበስቲ ኮይኑ ይርከብ። እዚ ምስ 
ዘይከውን ካብዞም ዝስዕቡ ኣስተብህል። 
ምዝራብ ዘይምኽኣል፡ ጸገም ምስትንፋስ፡ 
ድምጺ ዘለዎ ምስትንፋስ፡ ምስርናቕ፡ 
ብሓይሊ ምስዓል ዘይምኽኣል፡ ሰማያዊ 
ወይ ደባን ሕብሪ ከናፍር፡ ጽፍሪ፡ ቆርበት። 
እዚኣቶም ክቱር ሕጽረት ምስትንፋስ 
የመልክቱ።
ኣብ ጎሮሮ ብደጋዊ ነገር ሃንደበታዊ 

ማዕበስቲ ምስ ዝኽሰት፡ ዝግበር ቀዳማይ 
ረዲኤት ኣሎ። ቀይሕ መስቀል ከኣ ነዚ 
ዝስዕብ ይእምም። 5 ን 5 ቀዳማይ ረዲኤት 
ከኣ ይበሃል። እዚ ከኣ ከምዚ ዝስዕብ’ዩ።
•	  ዕሟኾ ኢድ ብምጥቃም፡ 5 

ግዜ ኣብ ላዕለዋይ ክፋል ዓንዲ ሕቖ ማለት 
ኣብ ሞንጎ ክልተ መሓግሓጋ ይህረም።
•	 ብድሕሪ’ዚ ኣብ ከባቢ 

ብድሕሪ’ቲ ግዳይ ደው ብምባል 5 ግዜ 
ኣብ ከባቢ ማዕጥቖ/ሽምጢ ከብዲ ብምሓዝ፡ 
ኣትሪርካ ጽቐጦ። ነዚ ንምትግባር ነዚ 
ዝስዕብ ምኽታል ይከኣል። ብድሕሪ’ቲ 
ግዳይ ደው ብምባል፡ ግዳይ  ቅሩብ ድንን 
ኢሉ ደው ብምባል፡ ክልተ ኣእዳውካ 
ብማዕጥቖ ቁሩብ ልዕሊ ሕምብርቲ ግዳይ 

ብምሓዝ፡ 
ነታ ሓንቲ ኢድካ 
ብምዕሟዂ፡ በታ 
ካ ል ኣ ይ ቲ 
ብምጥቃም 
ከብዲ 

ብቕልጡፍ ንላዕሊ ክትስፍስፎ 
ከም ዝደለኻ ጌርካ ብቑልጡፍ 
ትስፍስፎ። 
•	 እዚ ክልተ መስርሕ 

ብምድግጋም ከኣ ክሳብ ካብ ማዕበስቲ 
ዝገላገል ብቕጽበት ይደጋገም።
እዚ መስርሕ ኣብ ከራሻት ሰባት ወይ 

ነፍሰ-ጾር ከጸግም ይኽእል’ዩ። ከምዚ ኣብ 
ዝኾነሉ ግዜ፡ ኢድ ኣብ ከብዲ ልዕል 
ኢልካ ኣብ ከባቢ ፈርፋሪት ልቢ ብምሓዝ 
ክትግበር ይከኣል። 
ሓደ ሰብ በይኑ ከሎ ብደጋዊ ነገር 

ኣብ ጎሮሮ ኣትዩ ማዕበስቲ ምስ ዘጋጥሞ፡ 
በዚ መስርሕ ብዝተኻእለ መጠን ነብሰ 
ረዲኤት ክገብር ይኽእል’ዩ። ብድሕሪት 
ኣብ ዓንዲሕቖ ምህራም የጸግሞ ስለዝኾነ፡ 
ካልኣይ መስርሕ (ኣብ ከብዲ ምጽቃጥ)  
ጥራይ’ዩ ክምርኮስ ዝግደድ። እዚ ከኣ 
ብኸምዚ ዝስዕብ ክትግበር ይኽእል።

•	 ሓደ 
ኢድ ብምዕሟዂ ኣብ ከብዲ  ቁሩብ 
ልዕሊ ሕምብርቲ ይቕመጥ።
•	  ቅሩብ ድንን ብምባልን ኣብ 

ተሪር ነገር ብምጽጋዕን፡ በታ ካልኣይቲ 
ኢድ ነታ ዝተዓመዀት ኢድ ንላዕልን 
ንታሕትን ብምጽቃጥ ብቑልጡፍ 
ይትግበር።
ብባዕዳዊ ነገር ብሃንደበት ተዓቢሱ 

ብሕጽረት ምስትንፋስ ብቕጽበት ሃለዋት 
ምጥፋእ ከጋጥም ይኽእል’ዩ። ናብ ህጹጽ 
ረዲኤት ክረኽበሉ ዝኽእል ማእከል 
ጥዕና እናወሰድካ ንጋድም ብምድቃስ 
ኣፍ ግዳይ ብምጥማት ዝኾነ ባዕዳዊ 
ነገር ክሳብ ብዓይንኻ ክርአ ንዝኽእል 
ዳሕረዋይ ክፋል ኣፍን ላዕለዋይ ክፋል 
ጎሮሮን ምፍታሽ። እዚ ድማ ብዓይንኻ 
ክርአን ንዝኽእል ነገር ምውጻእ ምሕጋዝ 
ማለት’ዩ።

ስርዓተ ሽንቲ ካብ ኣፍደገ ብልዕቲ 
ጀሚሩ፡ ግዳማዊ መሸንቶ፡ ፍሕኛ 
ሽንቲ፡ ውሽጣዊ መሸንቶን ኩላሊትን 
የጠቓልል። ረኽሲ ድማ ኣብዞም 
ዝተጠቕሱ ክፋላት ከጋጥም ይኽእል። 
ንሓንሳብ ኣብ ዝተወሰነ ክፋል ጥራይ 
ረኽሲ ከጋጥም ከሎ ንሓንሳብ ከኣ 
ብምሉእ ስርዓተ ሽንቲ ማለት ዝርጋሐ 
ረኽሲ ክሳብ ኩላሊት ከጋጥም 
ይኽእል።
ብዘይካ ኣብ ህጻንነትን ግዜ እርጋንን፡ 

ብሓፈሻ ክርአ ከሎ ክስተት ረኽሲ 
ሽንቲ ኣብ ደቂኣንስትዮ ይዛይድ። ኣብ 
ትሕቲ ሓደ ዓመት ህጻናት ረኽሲ ሽንቲ 

ረኽሲ ስርዓተ ሽንቲ
ዝያዳ ኣብ ደቂ ተባዕትዮ ክዛይድ ከሎ፡ 
ልዕሊ 50 ዓመት ከኣ ክስተት ረኽሲ 
ሽንቲ ኣብ ደቂ ተባዕትዮ ይብርኽ። 
እዚ ፍልልይ ክስተት ብዝተፈላለዩ 
ምኽንያታት ክግለጽ ይከኣል።
ምልክትታት ረኽሲ ስርዓተ ሽንቲ 

ዝተፈላለዩን ብቐሊሉ ክግመቱ 
ዝኽእሉን’ዮም። 
ዘቃጽል ቃንዛ ኣብ እዋን ምሻን፦ 

እዚ ቃንዛ’ዚ ኣዝዩ ምስ ዝሕይል 
ክሳብ ምኽልካል ሽንትን ምቁርራጽ 
ሽንትን ከስዕብ ይኽእል። ቀቀልጢፍካ 
ካብ ንቡር እዋን ብዙሕ ግዜ ምሻን። 
ምህዋኽ ሽንቲ፡ እዚ ማለት ክሳብ ኣብ 

እንዳ ሽንቲ ዝብጻሕ ሽንቲ ክሞልቕ 
ምድላይ። ብዘይካዚ ተምላስ፡  ከስዐ 
ዕግርግር ምባል፡ ሓፈሻዊ ረኽሲ 
ኣካላት’ውን ካብ ምልክታት ረኽሲ 
ስርዓተ ሽንቲ’ዮም። 
መብዛሕትኡ እዋን ረኽሲ ሽንቲ 

ካብ ግዳማዊ ክፋል ናብ ውሽጣዊ 
ክፋል ይዝርጋሕ። ሕማም ናብ ፍሕኛ 
ሽንቲ ገጹ ምስ ዝግስግስ፡ ቃንዛ ኣብ 
ከባቢ ትሕቲ ሕምብርቲ (ፍሕኛ ሽንቲ 
ትርከበሉ ክፋል)፡ ብሓያል ቃንዛ ኣብ 
እዋን ምሻን፡ ሽንቲ ምስ ዝኽልከል፡ 
ኣብ ፍሕኛ ምስ ዝእከብ ሕበጥ ኣብዚ 
ዝተጠቕሰ ይርአ። ረኽሲ ናብ ኩላሊት 
ምስ ዝግስግስ ብርቱዕ ረስኒ፡ ቀብቀብታ፡ 
ቃንዛ ኣብ ጎድኒ/ሽምጢ ይገብር። 
ንምልክታት ክገልጹ ዘይክእሉ ህጻናት፡ 
ረኽሲ ሽንቲ ብረስኒ፡ ተምላስ ክገብረሎም 
ከምኡ’ውን ቀቀልጢፎም ክሸኑ ከለዉ 
ብምስትብሃል፡ ብኽያት ኣብ እዋን 
ሽንቲ ማይ፡ ቀጨውጨውታ፡ መግቢ/
ጡብ ብምሕሳም ክግለጽ ይከኣል። 

ዳሃብ
 ዳዊ

ት -
 ቤተ

ልሄም
 ታደ

ሰ

ምልክታ ንደለይቲ ስራሕ
ሃገራዊ ማሕበር ኦቲዝምን ዳውን ሲንድሮምን ኤርትራ ነዞም ዝስዕቡ ናይ ስራሕ ቦታታት 

ኣመልከትቲ ይዕድም።

1. መደብ ስራሕ --------------------ኣካያዲ ስራሕ ማሕበር (General Manager)

ብዝሒ -------------------------------- 1

ጾታ ----------------------------------- ኣይፈልን

ዝድለ ክእለት ----------------------- ደረጃ ትምህርቲ 12 ወይ ልዕሊኡ

- ምልከት ቋንቋ እንግሊዝ ዘለዎ

- ምልከት ኮምፕዩተር ዘለዎ

ልምዲ ስራሕ ----------------------ናይ ሓሙሽተ ዓመት ወይ ልዕሊኡ ናይ ስራሕ 

ተመክሮ ዘለዎ

ሃገራዊ ኣገልግሎት ------------------ዝፈጸመ ወይ ዘይምልከቶ

ቦታ ስራሕ ---------------------------ኣስመራ እቲ ስራሕ ከከም ኣድላይነቱ መገሻ ናብ 	

				    ዞባታት የጠቓልል

ደሞዝ ---------------------------------ብስምምዕ 

2. መደብ ስራሕ --------------------ሰራሕተኛ ሕሳብ (Accountant)

ብዝሒ --------------------------------1

ጾታ -----------------------------------ኣይፈልን

- ደረጃ ትምህርቲ - ብኣካውንቲንግ ቢኤ ዲግሪ ዘለዎ 

- ዝድለ ክእለት - ናይ ፒች ትሪ ኣካውንቲንግ ሰርቲፊኬትን ናይ ኮምፕዩተር ክእለት 

ዘለዎ

ልምዲ ስራሕ ------------------------ልዕሊ 2 ዓመት ዝሰርሐ

- ቦታ ስራሕ -------------------------ኣስመራ እቲ ስራሕ ከከም ኣድላይነቱ መገሻ ናብ 	

				    ዞባታት የጠቓልል

- ሃገራዊ ኣገልግሎት ----------------ዝፈጸመ ወይ ዘይምልከቶ

- ደሞዝ ------------------------------ብስምምዕ 

- ኩነታት ስራሕ - ኮንትራት ወይ ውሱን ሰዓታት ኣብ ሰሙን

ግዱሳት ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ኣብ ዝቕጽል 10 

መዓልታት ወረቓቕቶም ናብ ቤት ጽሕፈት ሃገራዊ ማሕበር ኦቲዝምን ዳውን ሲንድሮምን 

ኤርትራ ከቕርቡ ይዕደሙ።

ኣድራሻና፦ ድሕሪ ኣምባሳደር ሆቴል ኣብ ጎደና ኤርትራዊት ኣደ ብሎክ 176/9 ቁጽሪ 

ገዛ 26/28 ፊት ደንደን ስፖርት ክለብ እዩ።

ዕድመ ጨረታ
መለለዩ ቁ.ጨረታ 06.2/01/LP/NCB/AFDI/TA/02/14

ሚ/ሕርሻ ንቤት ጽሕፈት ዘገልግል ዝተፈላለዩ ናይ ህንጻ መሳሪሒታት ብጨረታ 

ክዕድግ ስለዝደለየ፡ ግዱሳት ትካላት ክሳተፉ ይዕድም።

ተጫረትቲ ከማልእዎ ዘለዎም ረቛሒታት

1. ተጫረትቲ ናይ 2011-2013 ዓ.ም ዝተሓደሰ ፍቓድ ንግዲ የቕርቡ።

2. ተጫረትቲ መኽበሪ ጨረታ 5000 (ሓሙሽተ ሽሕ ናቕፋ) ብC.P.O ኣቐዲምካ 

ምትሓዝ የድሊ።

3. ተጫረትቲ ዓይነት ዘቕርብዎ ንብረት ዝሽየጠሉ ንጽል ዋጋ ብንጹር የቕርቡ።

4. ዘድሊ ሓበሬታ ካብ ማእከላይ ቤት ጽሕፈት ሚ/ሪ ሕርሻ ገጀረት ኣሃዱ ዕድግን 

ምም/ንብረትን ክወስዱ ይከኣል።

5. ጨረታ ክሳብ 27 ነሓሰ 2014 ዓ.ም ክፉት ኮይኑ ንጽባሒቱ 28 ነሓሰ 2014 ዓ.ም 

ሰዓት 10፡00 ቅ/ቀ ተጫረትቲ ወይ ወከልቶም ኣብ ዝተረኽብሉ ኣብ ማእከላይ ቤት 

ጽሕፈት ሚ/ሪ ሕርሻ ገጀረት ይኽፈት።

6. ተጫረትቲ ፕሮፎርማ ንምቕራብ ዘድልዮም ዝርዝር ጠለባት ካብዚ ዝስዕብ ኣድራሻ 

ክረኽቡ ይኽእሉ።

ሚኒስትሪ ሕርሻ፡ ኣሃዱ ዕድግን ምም/ንብረትን

ቤት ጽሕፈትና ኣማራጺ እንተረኺቡ ነዚ ጨረታ ብኸፊል ወይ ብምሉእ ምስራዝ 

መሰሉ ዝተሓለወ እዩ። 

ሚኒስትሪ ሕርሻ

ምልክታ
ብስም ኣለም ተኽለሃይማኖት መሓሪ ኣብ ዞባ ደቡብ ዝተዋህበኒ ምርሒት መሬት 
ጀርዲን ኣሕምልትን ፍረታትን ቅጥዒ 005.1 መ.ቁ 60813030A000148 
ስለዝጠፍኣኒ፡ ብዕዳ ሒዘዮ ወይ ረኺበዮ ዝብል እንተሎ፡ ኣብ ውሽጢ 30 መዓልታት 
ብቁጽሪ ሞባይል 07187266 ክሕብረኒ፡ እንተዘይኮይኑ መተካእትኡ ክሓትት ምዃነይ 
ይሕብር።

ወ/ሮ ኣለም ተኽለሃይማኖት

NOTICE

Notice is hereby given to the public that Turkish Airlines Incorporated 
has registered and established a branch office in Eritrea.

The main office of the branch  is in Asmara, Eritrea 1.	

The registered share capital of the corporation is (two billion 2.	
Turkish Lira)                   USD 939,849,624.00.

The business objectives of the branch  are;3.	

All kinds of air transportation of passengers, cargo, mail.a)	

Long range flights networkb)	

Sell tickets and airway bills for transportation by air craft c)	

Mr. Okan Uluocak has been appointed branch manager in 4.	
Eritrea for indefinite period or until officially replaced by the 
corporation. 

The branch has been registered and established for unlimited 5.	
period of time unless the corporation decides to dissolve the 
branch.

TURKISH AIRLINES INCORPORATED

ምልክታ
ኩሉኹም ተመረቕቲ 2015 ተማሃሮ ኮለጅ ንግድን ስነ-ቁጠባን ሓልሓለ 

ዝኾንኩም ካብ ዕለት 7/08/2014 ክሳብ ዕለት 17/08/2014 ኣብ ፎቶ ሃይሰም 

መጺእኩም ክትሰኣሉ ንሕብር። ኣብዚ ዕለት’ዚ መጺኡ ዘይተሳእለ ንዝመጽእ ሳዕቤን 

ተሓተትቲ ከምዘይኮና ኣቐዲምና ብትሕትና ንሕብር።

NB. ክፍሊት 600 ናቕፋ

ኮሚተ ቡለቲን 2015

ኮለጅ ንግድን ስነቁጠባን ሓልሓለ 

ዞባ ማእከል 
ኣስመራ

ኣይንኣለም ግርማየስ 
ጎጀለ ምባል ተሪፉ፡ 
ኣይነኣለም ጎጀለ ጓንጉል 
ተባሂሉ ይተኣረመለይ 
ስለዝበለት፡ ዝቃወም 
እንተሎ፡ ን21/8/14 ኣብ 
1ይ ቤ/ፍ 8ይ መጋባኣያ 
ይቕረብ።

Physical Requirement
To be able to pass a full Doctor’s examination.
To be available to work in accordance with ZMSC rosters.

Job Title & number 
required Accounts Payable Officer (01)

Duties & Responsibilities

Reviews and verifies invoices and their accompanying payment 
requests to ensure compliance to ZMSC’s financial policies and 
procedures for such elements as: proper authorization, appli-
cable matching purchase order or contract, accuracy and rea-
sonableness of the charge code, applicable income tax reporting 
obligations and presence of accurate banking information;
Prepares invoice batches and inputs in the accounts payable 
module of the financial information system on a daily basis 
to ensure payments are processed in time for the weekly and 
monthly deadlines; Creates supplier records in the financial in-
formation system; Expediting Vendors Accounts, Reviews em-
ployee travel claims to ensure accuracy and completeness of 
justification, both in relation to ZMSC  policies and procedures; 
Receive, Check and input supplier invoices into ERP, Prepares 
journal entries to record cost allocation or adjustments in the 
financial system, Provides
advice to clients regarding procedures relating to accounts pay-
able, Maintain the unpaid supplier invoices files. And as per Job 
Description.

Knowledge & Skill
Requirement

Good math and computer skills. High-level of attention to 
detail. Skills of accounting software applications. Strong 
organizational skills. Independent work skills. Analytical and 
problem solving skills. Strongly detail-oriented. Computer 
skills, especially the ability to use accounting software. Written 
and verbal communication skills.

Education University Diploma or Degree in Accounting

Experience Required Minimum 5 years experience as Accounts Payable or 
Accountant. Mining experience will have an asset.

Physical Requirement
To be able to pass a full Doctor’s examination.
To be available to work in accordance with ZMSC rosters.

Job Title & number 
required Store Officer (03)

Duties & Responsibilities

Receive materials from suppliers. At the time of receipt of 
material confirming that the materials have been sent by the 
supplier on the basis of purchase order. Preparing a Good 
Received Note on arrival of goods. The material received 
by the Warehouse Coordinator must be arranged in a proper 
manner. Keeping stores tidy and organized. After the receipt 
of materials they are to be preserved properly. Ensure safe 
keeping both as to quality & quantity of materials. Storing and 
securing of goods in warehouse. Record of goods received in 
computer system. Maintain a stock control register to manage 
item consumption and ordering. Maintaining inventories. 
Maintain stock control register. Periodic stock take and drawing 
up of purchase requisitions as required. Issue of materials and 
supplies to authorized personnel. Initiate purchase requisitions 
for the replacement of stock & when items approaches the 
minimum limit fixed in respect. Initiate action for stoppage 
of further purchasing when the stock level approaches the 
maximum limit. Issue materials only in required quantities 
against authorized requisition notes/material lists.

Knowledge & Skill
Requirement

Ability to communicate fluently in English and Tigrigna. 
Strong written and oral communication skills. Reliable, 
responsible and dependable and fulfilling obligations. 
Personable and approachable. Ability to reach resolution 
to complex and unusual problems involving various 
stakeholders. Ability to work with and positively influence 
suppliers.

Education Degree or Diploma in Commerce or related subjects.

Experience Required
At least five (5) years’ experience working directly in a ware-
house in a similar capacity. Preferably having experience with a 
mining or exploration company.
Holding of valid driver’s license.

Physical Requirement
To be able to pass a full Doctor’s examination.
To be available to work in accordance with ZMSC rosters.

General Information and other requirements: Place of work: Asmara and Zara Site, based 
on the nature and assignment of work. Occasional assignment to other locations. Salary: 
As per Company scale.
Additional Requirement for nationals: Having fulfilled his/her National Service 
obligations and provide evidence of a release paper from the Ministry of Defense. 
Having finished registration and duty performing for the National Army, and present the 
release paper or registration card issued by National Army. Provide a Clearance paper 
from office of the Eritrean Police and present Medical Certificate from Hospital. Present 
Clearance paper from the current/last employer. Only short listed applicants would be 
considered as potential candidates for an interview. Application documents will not be 
returned back to the sender and/or applications should be sent through the Post Office. 
Deadline for application: 10 days from the day of publication in the News paper.
Address: Please mail your applications to: ZARA MINING SHARE CO. P. O. Box 
2393. Asmara, Eritrea.

Note to Eritrean applicants: Please send a copy of your application to: Aliens Employment 
Permit Affairs P.O. Box 7940 Asmara, Eritrea.

Job Title & number 
required Laboratory Skilled Technician (01)

Duties & Responsibilities

As an assistant of the laboratory director, complete set up the gold 
mine lab.
Assist the lab director to complete the data management, security 
management, equipment management and personnel training. 
Responsible for data review and examination of team or group , 
supervising the personnel operating standards.
Once day shift and night shift, must shift and personally operate, 
complete sample processing, sample analysis, check on and report 
the result, finish the data saving.
Assist the lab director to complete the outside and internal check 
of sample , to ensure normal running of the laboratory quality 
management system, ensure the accuracy, timeliness of the test 
data.
Complete storing the chemical reagent, dangerous chemicals and 
analysis sample. Assist the lab director to finish all the work as-
signed by the company.

Knowledge & Skill
Requirement

Skillfully with operations including sampling and test methods of 
crude gold and 2# gold, fire analysis, cyanide test , conventional 
elements (such asS As Fe)test ,environmental project test and oth-
er gold wet test methods.
Skillfully with the operation including the standard of chemical 
analysis, chemical titration analysis, polyurethane foam and acti-
vated carbon adsorb the gold. Use and maintenance the atomic ab-
sorption spectrometer, spectrophotometer, analytical balance .etc. 
and with training ability;
Skillfully with the processing operations of ore sample, using and 
maintenance the equipment.
Be able to repair the simple failure of analysis instruments and 
equipment. Be skillful with computer operations, such as Micro-
soft Office software’s, exceptionally Word and Excel.

Education

National recognized qualification of Analysis Skilled technician
The college degree or above.
Has basically theoretical knowledge of chemical, understand the 
basic production process of gold mining, mineral processing and 
smelting.

Experience Required At least ten years working experience in large or medium-sized 
laboratory.

Physical Requirement
To be able to pass a full Doctor’s examination.
To be available to work in accordance with ZMSC rosters. Be 
healthy, especially no color blindness.
To be available to work in accordance with ZMSC rosters. Be 
healthy, especially no color blindness.

Job Title & number 
required Senior Cost Accountant (01)

Duties & Responsibilities

Develop and implement cost management plan, project controls 
plan, and risk management plan to evaluate project performance 
and recommend actions plan. Support project manager in 
developing, reviewing and benchmarking of conceptual and 
baseline estimates and contract cost controls, as well as the 
compilation and co-ordination of strategic plan as well as the 
annual CAPEX and OPEX budgets of the project. Establish an 
effective work break down structure and cost coding structures 
and assigned schedule activities. Establish of a schedule 
Baseline and Cost Baseline for the project progress to be 
measured. Prepare and reconcile inventory costing. Review 
contactor’s invoices for actual costing and tendering. Prepare 
costing analysis in Ore Stockpiles and Gold in Circuit. Prepare, 
analyse and report weekly, monthly, quarterly gross margin 
analysis byproduct. Prepare WIP and FG inventory costing 
calculation using costing models. Perform overall project’s 
risk and variation management by analysing, controlling and 
reporting thereof. And as per Job Description.

Knowledge & Skill
Requirement

Minimum 7 years of Cost Accounting experience and 
knowledge of Mining processes.
Experience manipulating large data bases, specifically ERP 
experience and good knowledge of excel.

Education Bachelor’s Degree in Accounting, ACCA, business or related 
field.

Experience Required

Excellent analysis, verbal and written communication skills. 
Ability to collaborate with multi department teams. High-
level of attention to detail. Skills of ERP applications. Strong 
organizational skills. Independent work skills. Analytical and 
problem solving skills. Strongly detail-oriented. Experience in 
Microsoft Office computer skills, especially the ability to use 
ERP and accounting softwares.

ኣብ ዝሓለፈ 20 ዓመታት 
ሓሙሽተ ናይ ግዕዝ-ትግርኛ መዝገበ-
ቃላት ተሓቲመን ኣለዋ። እታ ከም 
ቀዳመይቲ መዝገበ-ቃላት ግዕዝ-
ትግርኛ ኮይና ትጥቀስ ዘላ ብሊቀ 
መዘምራን የማነ ብርሃን ወልደ 
ገብርኤል ብ1992-93 ዝተሓተመት 
መጽሓፍ እያ።
እተን ዝተረፋ ኣርባዕተ መዝገበ-

ቃላት ግዕዝ-ትግርኛ ግን ኣብ 
ውሽጢ’ዘን ዝሓለፋ ኣርባዕተ ዓመታት 
ብሰለስተ ኣዳለውቲ ተሓቲመን ኣብ 
ዕዳጋ ተዘርጊሐን ኣለዋ።
እዘን መጻሕፍቲ ድማ ከምዚ 

ዝስዕባ እየን። 
ሀ. መዝገበ ቃላት ግእዝ-ትግርይና 

ብገብረእግዚእ ኣድሓ(ኃ)ኖም፣ 760 
ገጻት፣ 2010፣ ኣስመራ 
ለ. ጥንታዊ ግእዝ ብዘመናዊ 

ኣቀራርባ ብመሪጌታ ሄኖክ 
ገብረሚካኤል፣ 324 ገጻት፣ 2012፣ 
ኣስመራ 
ሐ. መዝገበ ቃላት ግእዝ-ትግርኛ 

ብቀሺ ኢሳይያስ ሓ(ኃ)ይለአብ፣ 133 
ገጻት፣ 2013፣ ኣስመራ
መ. መጽሓፈ ግስ ዘርእ ወነባር 

ዘጥንታዊ ግእዝ መዝገበ-ቃላት 
ግእዝ-ትግርኛ 482 ገጻት፣ 2014፣ 
ኣስመራ 
እዘን ኣብ ላዕሊ ተዘርዚረን ዘለዋ 

ሓሙሽተ መጻሕፍቲ ብኣዳለውተን 
ወገን ዋላ’ኳ ዓቢዪ ተበግሶ እንተኾነ 
ቍጽሪ ኣልቦ ጌጋታት ሓቚፈን ናብ 
ህዝቢ ተዘርጊሐን ኣለዋ።
እዘን በዚ እዋን ንተመሃሮ ይኹን 

ንኽኢላታት ቋንቋ ግዕዝ ኣቓልቦ 
ስሒበን ዘለዋ መዝገበ-ቃላት “ማዕረ 
ክንደይ ዕምቆትን ርዝነትን ወኒነን 
እየን ናብ ነበብቲ ቀሪበን ዘለዋ፧” 
ንዝብል ሕቶኦም ንጹርን ኣዕጋቢን 
መልሲ ክረኽቡስ ኣገዳሲ እዩ።
ብሓፈሽኡ፡ ኣዳለውቲ ናይዘን 

ሓሙሽተ መዝገበ-ቃላት ብዘርኣይዎ 
ጻዕሪን ብዝፈጸምዎ ድኻምን 
ከየመስገንኩ ክሓልፍ ኣይደልይን 
እየ። ዝኾነ ይኹን ግን እዘን መዝገበ-
ቃላት ግዜ ወሲደን ብህድኣት 
ከይተኣረማ፡ ብታህዋኽ ዳርጋ ብጕያ-
ጕያ ዝተሓተማ ስለዝመስላ ንጥብቂ 
ገምጋም ክጋለጻስ ናይ ግድን እዩ 
ዝብል እምነት’ውን ኣለኒ። 
ቅድሚ ኵሉ እቲ ብሸነኽ ነበብትን 

ተዓዘብትን ናይ እዘን መዝገበ-ቃላት 
ክለዓል ዝኽእል ርእይቶ ኣሎ ኢለ 
ዝግምቶ ከምዚ ዝስዕብ እዩ። እቲ 
ዘተሓሳስብ ነጥቢ ይበዝሕ ወይ 
ይውሕድ ድኣ ይኸውን እምበር 
በብዓቕሚ ኣዳለውተንሲ ጌጋታት 
ገፊጠን ብሕትመት መልክዕ ንህዝቢ 
ቀሪበን ምህላወን እዩ።
እታ ናይ ሊቀ መዘምራን የማነ 

ብርሃን ወልደ ገብርኤል ከም 

ገምጋም መዝገበ-ቃላት 
ግዕዝ-ትግርኛ

ቀዳማይ ክፋል

ብዶ/ር ሐዲስ ገብረ መስቀል 

ቀዳመይቲ መዝገበ-ቃላት ግዕዝ-
ትግርኛ ኮይና ዝቐረበት ጥቕሚ 
ዘለዋ ትኹን ድኣ እምበር ጌጋታት 
ድማ ሒዛ ዝተሓተመት እያ። 
ደድሕሪኦም ዝሰዓቡ ካልኦት 
ኣዳለውቲ መዝገበ-ቃላት ግዕዝ-
ትግርኛ ድማ ነቲ በዚ መጽሓፍ’ዚ 
ዝተኸስቱ ጌጋታት ከይኣረሙ ወይ 
ከይኣለዩ በብመጻሕፍቶም ሰኲዖም 
ይርከቡ ኣለዉ። 
እቲ ካብ ኵሉ ንላዕሊ ዘሕዝን 

ግን መብዛሕትኦም ኣዳለውቲ ነታ 
ብሊቀ መዘምራን የማነ ብርሃን ወልደ 
ገብርኤል ዝተሓተመት መጽሓፍ 
ከም ቀንዲ መወከሲ መጽሓፍ 
ተመርኲሶም ምስቲ ምንጪ ስነ-
ጽሑፍ ግዕዝ ከየማሳኸሩ ቃል 
ብቓል ምስ ጌጋታቱ ገልቢጦም ከም 
ዝሕተም ምግባሮም እዩ።
ብመሰረቱ፡ ዝኾነ ጽሑፍ 

ብነባቢ’ውን ተቐባልነት ክረክብ 
ዝኽእል ነቲ ዓለም-ለኻዊ መለክዒ ናይ 
ጽፈት ውርዙይነት ደረጃ ኣማሊኡ 
ብንጹርነትን ብኣገባብ ኣጸሓሕፋ 
ፊደላትን ቃላትን ብስርዓት ኣወሃሂዱ 
ከቕርብ ምስ ከኣለ ጥራይ እዩ።
እቲ ጸሓፊ ነቲ ኣገባብን ስርዓትን 

ኣተሓታትማ መጽሓፍ ከየማልአ 
ብኣቕርቦ-ሕርኽራኽ ፍልጠት ንነባቢ 
ምስ ኣቕረበ ግን ከም ሸለልታዊ 
ፍጻመ ናይ ሕሊናዊ ገበን ኮይኑ 
ብጋህዲ ዝርአ ከም ውጽኢት 
ዘይሓጋዚ ተቆጺሩ ድማ ዝንጸግ 
ተግባር እዩ።
ብዝተኻእለ መጠን ዕላማን 

ትሕዝቶን መጽሓፍ ንጹር፥ መሃሪን 
ሃናጺን ኮይኑ ክቐርብ ኣለዎ። ከምቲ 
ኵላትና ንፈልጦ ዕላማ መጽሓፍ 
ፍልጠት ብምቕራብ ወይ ብምዝርጋሕ 
ንወዲ ሰብ ክኸውን ዝኽእል ጠቓሚ 
ኣተሓሳስባ እናኣስፋሕፍሐ ኣብ 
ህንጸት ኣእምሮኡ ፍሉይ ተራ ሒዙ 
ኣብ ህይወቱን ኣነባብራኡን ዓቢዪ 
መሰረታዊ ለውጢ ንምምጻእ ዘኽእል 
ሓጋዚ ንኽኸውን እዩ። 
ንጹር ዘይኮነ መጽሓፍ ትኽክል 

ዝኾነ ሓበሬታ ክህብ፡ እቲ ናብ 
ነባቢ ክበጽሕ ዝድለ መልእኽቲ 
ድማ ብግቡእ ኵነታት ከመሓላልፍ 
ኣይክእልን እዩ። ብዝተኻእለ መጠን 
ጌጋ ኣልቦ ዝኾነ ትሕዝቶ ጽሑፍ 
ብግቡእ ኣሰራርዓ ፊደላትን ቃላትን 
ተደሊቡ ተነባቢ ክኸውንሲ ናይ ኩሉ 
ነባቢ ትጽቢት እዩ።
ነዚ ኵነታት’ዚ ኣማሊኡ ዘይርከብ 

መጽሓፍ ነቲ ነባቢ’ውን ስለ ዘደናግር፡ 
ነቶም ብጌጋ ዝቐርቡ ሓሳባት ካብቲ 
ንጹር ኮይኑ ክቐርብ ዝግብኦ ገለጻ 
እናፈላለየ ክርዳእ ኣጸጋሚ ከም 
ዝኾኖ ፍሉጥ እዩ።
እስኪ ሕጂ ናብ ቀንዲ ትሕዝቶ 

ናይ ሓሙሽተ መዝገበ-ቃላት ጽሑፍ 

ተመሊስና ንርአ። ኣነ ብወገነይ 
እታ ብቀሺ ኢሳይያስ ሓ(ኃ)ይለአብ 
ዝተዳለወት መዝገበ-ቃላት ካብተን 
ንገምጋም ቀሪበን ዘለዋ ካልኦት 
ኣርባዕተ መዝገበ-ቃላት ኣዝዩ ብዝገደደ 
ኵነታት ብጌጋታት ዝዘቕበበት፥ ካብ 
ጥቕማ ድማ ጕድኣታ ዝበዝሐ፥ 
ክትሕተም ድማ ዘይግብኣ መጽሓፍ 
እያ እብል ኣነ ብወገነይ። 
እዛ መጽሓፍ እዚኣ ዋላ ምስ 

ጌጋታቱ ቀጥተኛ ቅዳሕ ናይ ሊቀ 
መዘምራን የማነ ብርሃን ወልደ 
ገብርኤል መጽሓፍ ምዃና ግሁድ 
እዩ። እተን ጌጋታት ብዝሒ ኣለወን 
ግን ብሓጺሩ ኣብ ካልኣይ ክፋል 
ከምኡ’ውን ናይ ካልኦት ኣዳለውቲ 
ኣብ ዝቕጽሉ ክፋላት ምስ ርእዮተይ 
ተዘርዚሩ ክቐርብ እዩ።
እታ ብስነ-ቋንቋ ክኢላ መምህር 

ገብረእግዚእ ኣድሓ(ኃ)ኖም ዝተዳለወት 
መዝገበ-ቃላት ካብ ብናይ 
ኤውሮጳውያንን ኣመሪካን ስነ-ቋንቋ 
ሊቃውንቲ፡ ኣውጉስት ዲልማንን 
ውሉፍ ሌስላውን ዝተዳለዉ ናይ 
ግዕዝ መዝገበ-ቃላት ብሕልፊ እኳ 
ድኣ ካብቲ ናይ ኢትዮጵያዊ ሊቅ 
ኪዳነ ወልድ ክፍሌ፥ መጽሓፈ 
ሰዋስው ወግስ ወመዝገበ ቃላት 
ሐዲስ ዝብል መጽሓፍ ኣኻኺቦም 
ብመጠኑ ዝንኣድ ዓሚቝ መጽናዕቲ 
ኣሰንዮም ዘቕረብዋ መጽሓፍ እያ። 
ይኹን እምበር ነባቢ ነታ ዘዳለውዋ 

መዝገበ-ቃላት ግንጽል-ግንጽል ኣቢሉ 
ወይ ሕልፍ-ሕልፍ ኢሉ ብዙሕ 
ጌጋታት ከይተዓዘበ ስለዘይሓልፍ 
እቶም ጌጋታት ድማ ነቲ 
ብዅለንትናኣ ኣንጸባራቒ ትሕዝቶ 
መጽሓፎም ንምጉልባብ ወይ 
ንምሽፋን እናተፈታተኑ ነቲ ኵነታት 
ኣቀራርባ ርዝነት መጽሓፎም ኣብ 
ከቢድ ውጥረት ኣእትዮማ እዮም። 
ብጀካ ብናይ ኣዳላዊ መምህር 

ገብረእግዝእ ኣድሓ(ኃ)ኖም ሸለልትነት 
ተሓዋዊሱ ዝቐረቡ ናይ ግዕዝ ቃላትን 
ናይ ትግርኛ ትርጉምን ማዕረ ከም 
ናይ ቀሺ ኢሳይያስ ሓ(ኃ)ይለአብ 
ብዝሒ ጌጋታት ድኣ ኣይኹን 
እምበር ካብ ናይ ሊቀ መዘምራን 
የማነ ብርሃን ወልደ ገብርኤል 
መዝገበ-ቃላት ጌጋታት ቃል ብቓል 
ምግልባጦም ነቲ ንኡድ ትሕዝቶ 
መጽሓፎም ዳርጋ ዘሪግዎ እዩ።
ንምጥቕላል ዝኣክል፡ ብዛዕባ ናይ 

መምህር ገብረእግዝእ ኣድሓ(ኃ)
ኖም መዝገበ-ቃላት ትሕዝቶኣን 
ኣገላልጻኣን ንዝምልከት ርእይቶይ 
እተሓሓየት እምበር ገና ኣይተነፈየትን 
ወይ ኣይተጻፈፈትን ንምባል ኣጸጋሚ 
ኣይኮነን ዝብል እዩ። 
ስለምንታይ ኣብታ መጽሓፍ 

ብዙሕ ጌጋታት ከይተኣረሙ ስለ 
ዝሓለፉ ሕልፍ-ሕልፍ ኢሎም 

ብጋህዲ ከንጸባረቑ ስለ ዝረኣዩ 
እዩ። እንተኾነ ግን በቲ ጠርኒፋቶን 
ዳህሲሳቶን ዘላ ስፍሓት ቃላትን 
ዕምቆት ገለጻን ብምግንዛብ ምስተን 
ኣብ ላዕሊ ንግምገማ ቀሪበንን 
ተዘርዚረንን ዘለዋ ካልኦት ኣርባዕተ 
መዝገበ-ቃላት ብምንጽጻር ካብኣተን 
ንላዕሊ ዝነኣድ ናይ ስራሕ ጸብለልታ 
ድማ ከም ዘለዋ ግሁድ እዩ። 
ብተወሳኺ’ውን ብዝሒ ዘለዎ 

ዘሰክፍ ጌጋታት ጠርኒፎም ዝርከቡ 
ናይ መሪጌታ ሄኖክ ገብረሚካኤል 
ክልተ መዝገበ-ቃላት ብሕልፊ እኳ 
ድኣ ዘሰንብድ ናይ ቀሺ ኢሳይያስ 
ሓ(ኃ)ይለአብ መዝገበ-ቃላት ኣብ 
መንጎ ናይ ግዕዝ ተመሃሮ ዓቢዪ 
ምድንጋርን ጠንቂ ከንቱ ክርክርን 
ዘስዕብ ምዃኑ ፍሉጥ እዩ። 
እንበኣርከስ፡ ንኣብነት፡ “መጽሓፍ 

ገዚአ፡ ነቢበ ድማ ቋንቋ ግዕዝ 
ክመሃር” ንዝብል ህርኩት ሰብ ግን 
ነቲ ሃናጺ ትምህርቲ ክኾኖ ብሃረርታ 
ዝጽበዮ ዝነበረ ከይረኸበ ፈሺሉ 
ክተርፍ ከሎ ንመግዝኢኡ ዘውጽኦ 
ገንዘብ ኮነ ዘባኸኖ ግዜ ምስተገንዘበ 
ማዕረ ክንደይ ዘተሓሳስብ ሃሳዪ ክሳራ 

ከምዘጋጠሞ ብቐሊሉ ዝግመት 
ጉዳይ ኣይኮነን።
እቲ ብነበብቲ ወገን ዝልዓል ዘሎ 

ቀንዲ ሕቶ ድማ፡ “ብጌጋታት 
ዘቕቢበን ክንሰን ኣብ ዕዳጋ 
ዝዝርግሓ ዘለዋ መዝገበ-ቃላትሲ 
ካብ ኣየናይ ንብቕዓት መጻሕፍቲ 
ዘረጋግጽ ቤት ጽሕፈት ብሰላሕታ 
ሰሊዀን እየን ንሕትመት ዝበቕዓ፧” 
ዝብል እዩ።
ምንጪ ወይ መበቆል ቃላት 

ትግርኛን ትግረን ብንጹር ኵነታት 
ንምርዳእ ንሰዋስውን ቃላትን 
ጥንታዊ ቋንቋ ግዕዝ ዝምልከት 
ዓሚቝ ናይ ምርምር መጽናዕቲ 
ክካየድ ንጹር ዝኾኑ መጻሕፍቲ’ውን 
ክቐርቡ ኣገዳሲ እዩ።
ኣብ መደምደምታ ከቕርቦ ዝደሊ 

ሓሳብ ብዛዕባ ናይ እዘን ተዘርዚረን 
ዘለዋ ሓሙሽተ መዝገበ-ቃላት 
ኣዳለውቲ ነተን ኵለን ጌጋታት 
ብእርማት መልክዕ ዝሓዘ ፍሉይ 
ጽሑፍ ንነባቢ ከቕርቡ ኣገዳሲ 
ስለዝኾነ ነዚ ኵነታት’ዚ ድማ 
ኣማሊኦም ንተጠቕምቲ ከቕርቡ 
እላቦ።

ኣማረ ወልደስላሰ

እቲ ዛንታ ኣጀማምርኡ ሕጽር 
ዝበለ ይመስል። ዕምቆቱን ስፍሓቱን 
ግን  ደረት የብሉን። መወዳእትኡ 
ከኣ ንልዕሊ 50 ሰባት ዝተንከፈ 
ምዕራፍ።
ደበሳይ ቀሺ ገብረስላሴ ኣብ እምባ 

ኳኻት፡ ንኡስ ዞባ ዓዲ ቀይሕ ኣብ 
ከባቢ 1931 ተወሊዱ። ወዲ 17 
ዓመት ምስኮነ ኣዲኡ ስለዝሞታ፡ 
ኣቦይ ቀሺ ገብረስላሴ ካልኣይቲ 
ሰበይቲ ተመርዕዮም። ብድሕሪ ኣዲኡ 
ህይወት ዘይመቀሮ ደበሳይ፡ ኣብ 1948 
ካብቲ ዓዲ ሃጽ ኢሉ ምስጠፍአ ክሳብ 
ሕጂ ደሃይ የብሉን።
ወልዱ ኣስረሱ ምስ እንዳ ቦይ 

ኣስገዶም ሓምቢር ኣብ ግራት ገብሩ 
(ሊባን) ዝነብር ሓላው ማል እዩ።  
እቶም ስድራ ጥሪት ሒዞም ናብ ከባቢ 
ባድማ ክኸዱ ከለዉ ከኣ ምስኣቶም 
ከይዱ። ክንዲ ሰብ ምስኣኸለ ድማ፡ 
ጓል ወዲ ሓወብኦም ኣመርዕዮምዎ። 
ብድሕሪ’ዚ፡ ምስኣቶም ብዙሕ ክቃዶ 
ስለዘይከኣለ፡ ሕረት ዝተባህለት ዓዲ 
(ትግራይ)  ነብሱ ክኢሉ ጥሪቱ ክጓሲ 
ይጅምር። ጎድኒ ጎድኑ ግን ኣብ 
ሃድን፡ ምናልባት’ውን ኣብ ሽፍትነት 
ተዋፊሩ ምንባሩ ኣፈ-ታሪኽ የዘንቱ። 
ወልዱ ኣብ ከምዚ እንከሎ፡ 

ካብ በዓልቲ ቤቱ ወይዘሮ ብዙ 
መድሃኔ፡ ለተስላሰ፡ ለተሃይማኖት፡ 
ተኽለሃይማኖት፡ ዓንዶም፡ ብርሃነ፡ 
ጽገን ኣቕሰነትን ዝተባህሉ  ሸውዓተ 
ኣዋልድን ኣወዳትን ይወልድ። 
ዓንዶም ወልዱ ናይ ክህነት 

ተማሃራይ እዩ ነይሩ። ወዲ 12-13 
ዓመት እንከሎ ከኣ ድያቆን ኮይኑ። 
ኣብ ቅሽነት ከይበጽሐ ግን ኣብ 18 
ዓመቱ ናብ ህዝባዊ ግንባር ሓርነት 
ኤርትራ ተሰሊፉ። ኣብ ገድሊ 
በብእዋኑ መውጋእቲ የጋጥሞ’ኳ 
እንተነበረ፡ ናጽነትሲ ኣርከበላ ደኣ።
ኣብ 1991 ከም ኩሉ ተጋዳላይ፡ 

ዕረፍቲ ወሲዱ ስድርኡ ንምርኣይ 
ናብታ ተወሊዱ ዝዓበየላ ዓዲ 
(ሕረት) ኣምሪሑ። ስድርኡ ግን 
ኣይጸንሕዎን። ጎረባብቲ ምስ ሓተተ፡ 
ንሱዳን ከምዝተሰደዱ ይሕብርዎ። 
ተመሊሱ ናብ ኣሃዱኡ ይኸይድ። 
ኣቦይ ወልዱ ብወገኖም፡ “ወድኻ 
ኣትዩ ኣሎ” ዝብል ወረ ስለዝሰምዑ፡ 
ኣብ 1992  ስድርኦም ገዲፎም ናብ 
ሕረት ይመጹ። ኣብኡ ዝጸንሐት 
ጓሎም እናኣለየቶም  ንገለ ኣዋርሕ 
ድሕሪ ምጽንሖም፡ ዓንዶም ከኣ 
ስድርኡ ንምርኣይ ናብ ሱዳን 
ክኸይድ ሎሚ-ጽባሕ እናበለ ከሎ፡  
ኣቦይ ወልዱ ኣብ ኢድ ጓሎም 
ብሕማም ዓሪፎም።
ኣቦይ ሓድጉ ኪዳነ  ንደበሳይ 

ቀሺ ገብረስላሴ ወዲ ኣኩኡ እዮም። 
ንሶም፡ ጥፉእ ሰቦም ንምንዳይ ኣብ 
1971 ናብ ዝተፈላለየ ከባቢታት 
ከይዶም ኣጣይቖም። ደበሳይ ተበልካ 
ግን፡ ደብሳይ ትመስክር ኮይኑ። ሃለቃ 
ተኪኤ መሓሪ እውን ካልእ ወዲ 
ኣኩኡ ንደበሳይ እዮም። ንሶም’ውን 

ብግዲኦም ኣብ 1986 ኣብ 
ዘይበጽሕዎ የለን። እንተኾነ፡ ንደበሳይ 
“እፈልጦ እየ ወይ ርእየዮ ነይረ” 
ዝብል ክረኽቡ ኣይከኣሉን።
እዚ ከምዚ’ሉ እንከሎ ገድሊ 

ስለዘርከበ፡ ኣቦይ ሓድጉ ኪዳነ ንሜዳ 
ወጺኦም። ኩነታት ወዲ ኣኩኦም 
ግን ኣብ ሳሕል እውን እንተኾነ 
ቅሳነት ኣይሃቦምን። ንዝረኸብዎ ሰብ 
መልክዕን ቁመናን ደበሳይ እናሓበሩ 
ካብ ምሕታት ዓዲ ኣይወዓሉን። 
ከምኡ ኣብ ዝገብርሉ ዝነብሩ እዋን፡ 
ገለ ሰባት  ደበሳይ ዝበሃል ሰብ 
ከምዘይፈልጡ። ነዚ ዝበሃል ዘሎ ሰብ 
ዝመስል ግን ወልዱ ሓምቢር ዝበሃል 
ሰብ ከምዝፈልጡ ይገልጹሎም። 
ደበሳይ ቀሺ ገብረስላሴ እንዳ 

እኖኡ ሎጎ ሳርዳ እዩ። ኣብ እዋን 
ወራር ወያነ፡ ካብ ሎጎ ሳርዳ ካብ 
መነባብሮኦም ተመዛቢሎም ናብ 
ከባቢ እምባኳኻት ዝመጹ ሰባት፡ 
“እዞም እንዳቦይ ቀሺ ገብረስላሴስ 
ወዮ ዘርኦም ኣሎ ድዩስ ጸኒቱ?” 
ክብሉ ንደቂ’ቲ ከባቢ ይሓቱ’ሞ፡ 
“ጓሎም ኣላ፣ ወዲ ወዶም እውን 
ኣሎ” ይብልዎም። ንሓብቲ ደበሳይ 
ወይዘሮ ለምለም ቀሺ ገብረስላሴ ድማ 
ይረኽብወን። “ደበሳይ ብህይወት 
ኣሎ። ብዙ ትበሃል ሰበይትን ደቅን 
ኣለዉዎ። ምስ እንዳ ሓምቢር ዝበሃሉ 
ስድራ ምንባሩ እዩ ዝውረ። ኣብ 

ከባቢ ባድመ ኣሎ ድማ’ዩ ዝበሃል” 
ከኣ ይብልወን። እዚ ሓበሬታ’ዚ ከኣ 
ናብ ወዲ ሓወን ክብርኣብ ተኪኤ 
(ንደበሳይ እውን ወዲ ሓዉ ማለት’ዩ) 
ይበጽሕ። 
ክብርኣብ፡ ኣብ 2007 ብዛዕባ 

እንዳሓምቢር ከጣይቕ ይጅምር። 
ብዙሕ ኣንፈት ኣይረኸበን። ግን 
ኣይተሓለለን። ኣብ 2014 ንበለጸ 
ነጋሽን ሓለፎም በርሀን ዝተባህሉ 
ኣዕሩኽቱ ብዛዕባ’ቲ ጸገም ኣዕሊሉ፡ 
ደቂ ሊባን ከላልይዎ እሓቶም። 
ንሳቶም ከኣ ምስ ድምጻዊ ተስፋስላሴ 
ኣብርሃ (ዓይኖመ) የራኽብዎ። 
ዓይኖመ ብግዲኡ፡ “ደቂ ሊባን 
ማሕበር ስለዘለዎም፡ ኣብቲ ዕለት 
ሒዘኩም ክኸይድ እሞ፡ እቲ ኣርእስቲ 
ኣብኡ ተልዕልዎ” ይብሎም። 
ክብርኣብ መዓልቲ ማሕበር ቀልጢፉ 
ክኣኽለሉ እናተጸበየ፡ ደቂ ማሕበር 
ዝራኸብሉ መዓልቲ ናብ ካልእ ግዜ 
የሰጋግርዎ። እዚ ምስኮነ፡ ብኣካል 
ምኻድ’ዩ ዝሓይሽ ብምባል፡ ክብርኣብ 
ንዓይኖመ፡ በለጸ ነጋሽን ኪዳነ ጸጋይን 
ኣኸቲሉ ናብ ሊባን የምርሕ። ኣብ 
ሊባን ኣጣይቖም እንዳ ሓምቢር 
ዝበሃል ገዛ ይኣትዉ። እቲ ዕላል ምስ 
ኣካፈልዎም፡ ምናልባት ካልእ እንዳ 
ሓምቢር እንተኾይኑ’ምበር ንሳቶም 
ከምዘይኮኑ ይገልጹሎ። ኣብቲ ዓዲ 
ወለዶ ይፈልጥ እዩ ዝበሃል ዑቕባይ 

ዝበሃል ሰብ ስለዘሎ፡ ንዕኡ ክውከስዎ  
ግን ይሕብርዎም። ጉዕዞ ናብ እንዳ 
ዑቕባይ ኮይኑ። ንሱ፡ እቲ ሕቶ 
ምስ ኣቕረብሉ፡ እንታይ ዝኾንኩም 
ኢኹም ኢሉ የዋጥሮም። ክብርኣብ፡ 
“ሓው ኣቦይ ስለዝጠፍኣኒ፡ እሞ ከኣ 
ምስ እንዳ ሓምቢር ነይሩ ስለዝበሃል 
እየ” ኢሉ ምስ ኣረድኦ ግን፡ ብዛዕባ 
እንዳ ሓምቢር ዝርዝራዊ ሓበሬታ 
ይህቦም። ዘርኣይ ዝበሃል ወዲ ኣስገዶም 
ሓምቢር ኣብ ሻምብቆ ከምዘሎ፡ 
እቶም ካልኦት ግን ናብ ባድመ ገጾም 
ካብ ዝኸዱ ነዊሕ ከምዝገበሩ ድማ 
የረድኦም። ክብርኣብ ግዜ ቀይሩ 
ንሻምብቆ ክኸይድ ብምውሳን፡ በዚኣ 
ንኣስመራ ይምለሱ። ንዝኾነ ነገር ግን፡ 
ቁጽሪ ቴለፎኑ ገዲፍሎም።
ክብርኣብ ንሻምብቆ ንምኻድ 

እናተዳለወ እንከሎ፡ ሓደ ካብቶም 
ኣብ ሊባን ዝረኸቦም ሰባት ደዊሉ፡ 
“ሰበይቲ ረዘነ ሓምቢር ናብዚ ዓዲ 
መጺኣ ስለዘላ፡ ንሻምብቆ ኣይትኺድ 
“ ይብሎ። ኣብ መወዳእታ ሚያዝያ 
2014 ከኣ፡ ሕጂ’ውን ንበለጸን 
ይብራህ ዝተባህለ ካልእ ዓርኩን 
ሒዙ ንሊባን ይኸይድ። ሰበይቲ 
ረዘነ ሓምቢር ምስ ሰበይቲ ወዳ ኣብ 
ገዛ ትጸንሖም። ንሳ፡ ወልዱ እምበር 
ደበሳይ ዝበሃል ሰብ ከምዘይትፈልጥ 
ሓቢራ፡ ብዛዕባ ወልዱ ግን ዝርዝራዊ 
ሓበሬታ፡ እንተላይ ናይ ደቁን በዓልቲ 
ቤቱን ትህቦም። ሰበይቲ ወዳ ከኣ ናይ 
ዓንዶም ወልዱ ቴለፎን ትህቦም። ናብ 
ዘርኣይን ወልደሚካኤልን ዝበሃሉ ደቂ 
ኣስገዶም ሓምቢር ደዊላ ከኣ፡ ኩነታት 
በዓል ክብርኣብ ትነግሮም። 
ድሕሪ ተደጋጋሚ ፈተነ ንዓንዶም 

ብቴለፎን ይረኽብዎ። ብኣገዳሲ ጉዳይ 
ደልዮምዎ ከምዘለዉ ብምግላጽ ከኣ፡ 
ዓንዶም ካብቲ ዝነበሮ ከባቢ ገሉጅ 
ንኣስመራ ክመጾም ይሕብርዎ። 
ዓንዶም ኣይጠለመን መጺእዎም። 
ክብርኣብ ተኪኤ፡ ሃብተስላሴ ዓይኖመ፡ 
ኪዳነ ጸጋይ፡ በለጸ ነጋሽ ኮይኖም ከኣ 
ምስ ዓንዶም ኣብ ቃኘው ይራኸቡ። 
“ምስ ዓንዶም ዝገበርናዮ ነዊሕ ዕላል፡ 
ምስቲ ኣብ ዝተፈላለየ እዋናት ብኹሉ 
ወገናት ንእክቦ ዝነበርና ሓበሬታት 
ኣወሃሂድና፡ ፈለማ ወልዱ ሓምቢር፡ 
ደሓር ከኣ ወልዱ ኣስረሱ፡ እናተባህለ 
ዝጽዋዕ ዝነበረ ኣቦ ዓንዶም፡ እቲ 
ቅድሚ 66 ዓመት ዝጠፍአ ሓወቦይ 
ደበሳይ ቀሺ ገብረስላሴ ምዃኑ 
ከነረጋግጽ ክኢልና” ይብል ክብርኣብ 
ተኪኤ። ዓንዶም ከኣ ወዲ ደበሳይ 
ቀሺ ገብረስላሴ ምዃኑ  ተፈሊጡ 
ማለት’ዩ። ብመንገዲ ዓንዶም ንሓብቱን 
ጓል መዋቲት ሓብቱን ይረኽብወን። 
ካብ እምባኳዃት ስድራ ጸዊዖም 
ከኣ፡ ኣብ ኣስመራ ምስኡን በዓልቲ 
ቤቱን ደቁን ኣፈናዊ ሌላ ይገብሩ። 
ብድሕሪ’ዚ ናብ እንዳ’ኖኡ ንደበሳይ፡ 
ናብ ሎጎ ሳርዳ (ጾሮና) ኮይኑ ጉዕዞ። 

“ኣብዚ’ውን ካብ ኣኮታት ናይ ደበሳይ 
ዝተረኽበ ሓበሬታ ተወሳኺ መረጋገጺ 
ኮይኑና” ይብል ክብርኣብ።
ስሙ እናቐያየረ መዋእሉ ዘሕለፎ 

ኣቦይ ደበሳይ ቀሺ ገብረስላሴ፡ 
ምኽንያቱ ባዕሉ ጥራይ እዩ ዝፈልጦ። 
ካልእ ሰብ ክግምት ጥራይ እዩ 
ዝኽእል። ብዝኾነ፡ ኣብ ውሽጢ’ዚ 66 
ዓመታት፡ ደቁን ደቂ ደቁን፡ ንሳቶም 
ዝወለድዎምን ልዕሊ 50 በጺሖም 
ኣለዉ። በዚ ከኣ፡ ተቐማጦ እምባ 
ኳኻት ዝጠፍአ ሰብ ዘይኮነ፡ ዝጠፍአ 
ዓዲ እዩ መጺኡና ብምባል፡ ብሰንበት 
03 ነሓሰ 2014 እኽለ ማይን ሕሩድን 
ብምድላው ዓቢይ ናይ መቐበሊ 
ጽምብል ገይሮምሎም። እንተኾነ፡ 
ኣብዚ ኤርትራ ዝቕመጡ ዓንዶም፡ 
ጽገ ሓብቱን ጓል መዋቲት ሓብቶምን 
ጥራይ ስለዝኾኑ፡ እቶም ካልኦት 
ኣብቲ ጽምብል ክርከቡ ኣይከኣሉን - 
ኣብ ዝተፈላለየ ከባቢታት ኢትዮጵያ 
ስለዘለዉ።
“ሕልሚ ድዩ ጋህዲ ምርዳእ 

ኣብዩኒ ኣሎ” ይብል ዓንዶም ብሰንኪ 
ዘይነጸረ መንነት ብዙሕ ማሕበራውን 
ስነ-ኣእምሮኣውን ጸገማት ከሕልፍ 
ከምዝጸንሐ ብምግላጽ። ዘመድ ኣዲኦም 
ኩሎም ከምዝፈልጥዎም፡ ዘመድ 
ኣቦኦም ግን ኣብቲ ዝተወልድሉ ዓዲ 
ከምዘይነበረ ዝገለጸ ዓንዶም፡ “ንኣቦኻ 
ብዛዕባ ዓድኹምን ሓወቦታትኩምን 
ኣይትሓትዎን ዲኹም?” ኢልና 
ንዘቕረብናሉ ሕቶ፡ “ኣቦይ ከቢድ 
ሰብ ስለዝኾነ፡ ኣይሕተትን እዩ” ክብል 
እዩ መሊሱልና። ብኣካል ኩነታቱ 
ንዘዕለሎ ሰብ ከብድኻ እዩ ዝበልዕ። 
“ኣቦይ ንዓይ መሰረት ኣይገደፈለይ፣ 
ካብቲ ኣነ ዝረኸብክዎ ንላዕሊ ግን፡ 
ንደቀይ ብዘይ መሰረት ክገድፎም 
ምዃነይ እዩ ድቃስ ዝኸልኣኒ ነይሩ። 
እንተዘይወልድ ነይረ፡ ንዓይ ኩሉ ነገር 
ሓላል እዩ ነይሩ። ብደቀይ ግን ኩሉ 
ግዜ አስተንትን ነይረ” ይብል እቲ 
ደጊም ዓንዶም ወልዱ ኣስረሱ ዘይኮነስ፡ 
ዓንዶም ደበሳይ ቀሺ ገብረስላሴ ምዃኑ 
ዝፈለጠ ወዲ 50 ዓመት ተጋዳላይ። 
ኣብ መወዳእታ ከኣ ነቲ ከይተሓለለን 
ተስፋ ከይቆረጸን መንነቱን መበቆሉን 
ከምዝረክብ ዝገበሮ ወዲ ሓው ኣቦኡ 
ክብርኣብ ተኪኤ ልዑል ምስጋንኡ 
ኣብጺሑ። 
ካልኣይ ግዜ ከምእተወልደ 

ዝገለጸልና፡ ዓንዶም “ደጊም ዑና 
እንዳቦይ ክሃንጽ እዩ መደበይ” ኢሉ’ዩ 
ተፋንዩና።
ሓብቱ ጽገ እውን ረኺብናያ ኔርና፡ 

“ኣቦይ ሓይሉ ኣብ ካልእ ጥራይ 
ዘይኮነ፡ እንተላይ ኣባና እዩ ነይሩ። 
ስድርኡን ዓዱን ከይነገርና ምሕላፉ 
ከኣ፡ ልዕሊ’ቲ ንካልኦት ዝበደሎ ንዓና 
በዲሉና” ኢላ ዘረባኣ ከይወድአት፡ 
ብክልተ ምዕጉርታ ዝርንዛሕ 
ቀዲምዋ።

ዓንዶም - ፍርቂ ዘመን መንነት ኣብ ምድላይ
የማነ ሃይለ

ዓንዶም ደበሳይ ቀሺ ገብረስላሴ

- ሃብቶም ጸጋይ -

ዓርሞሸሽ ክለብ ማንዩናይትድ ድሕሪ’ቲ 
ን26 ዓመታት ዝኣለያን ቀንዲ ሃንዳሲ ኩሉ 
ዓወታታ ዝነበረን ኣሌክስ ፈርጉሰን ኣብ ከቢድ 
ዓዘቕቲ ኢያ ተሺሚማ ጸኒሓ። ንዘጓነፋ ወዋጥር 
ንምንጋፍን ናብ ናይ ቅድም ደረጃኣን ክብራን 
ንምምላስን ድማ ንምኩር ሆላንዳዊ ኣሰልጣኒ 
ቫን ጋል ከምዝቘጸረት ይፍለጥ። እቲ ምስ 
ክለባት ባርሳ፡ ኣልክማርን ባየር ሙኒክን ረዘንቲ 
ዓወታት ዝተጎናጸፈ በሃር ኣሰልጣኒ ድማ ነዚ 
ረዚን ሓላፍነት ብዓወት ንምስጋር ካብ ጽባሕ 

ቫን ጋልን ዘተስፉ ለውጥታቱን

መዝነቱ ኣትሒዙ ለውጥታት ከካይድ ጀሚሩ 
ምህላዉ እቲ ዘካይዶ ዘሎ ናይ ምሕዝነት 
ውድድራት ምስክር’ዩ። ቫን ጋል ብዘይካ’ቲ 
ኣብ ስልቲ ኣጸዋውታ‘ታ ክለብ  ዘካየዶ 
ምቅይያራት፡  እታ ጋንታ ልምምድ ኣብ 
እተሰላስለሉ ብካሪንተን ዝጽዋዕ ሜዳ’ውን 
ብርክት ዝበሉ ሓደስቲ ለውጥታት ኣካይዱ 
ኣሎ። ገለ ካብቶም በቲ ሆላንዳዊ ዝተተግበሩ 
ንጥፈታት፥-

- ምቕያር መጻወቲ ሜዳ ናይ ካሪንግቶን 
ልዊስ ቫን ጋል ማንዩናይትድ ኣብ ግዜ 

ፈርጉሰንን ሞየስን ንእትጥቀመሉ ዝነበረት 
መጻወቲ ሜዳ ካሪንግቶን፡ በቲ ንሱ ዝመረጾ 
ቅጥዒ ብዝተዳለወ ኣገባብ ከምዝሕደስ ኢዩ 
ገይሩ።

- ምትካል ካሜራታት 
ንኩሉ መዳያት ብቕዓት ተጻወትቲ ብጽኑዕ 

ንምክትታል ዘኽእላ ናይ ቁጽጽር ካሜራታት 
ልዕሊ 500 ሽሕ ፓውንድ ወጻኢታት 
ብምግባር ተተኺለን። እዘን ካሜራታት ድማ 
ንህልዉ ኩነታት ተጻወትቲ ማን ዩናይትድ 
ብደቂቕ ተኸታቲለን ከቕርባ ኢየን።

- ምትካል ፍሉይ ናይ መብራህቲ 
ዓንድታት 

ልዊስ ቫን ጋል ክለቡ ኣብ ግዜ ሓጋይን 
ምሸትን ልምምድ ንምግባር ዘኽእላ ናይ 
መብራህቲ ኣገልግሎት መታን ክትረክብ 
ሓደስቲ ናይ መብራህቲ ዓንድታት ከምዝትከል 
ገይሩ ኣሎ።
ብዘይካ’ዚ እውን ናይ ልምምድ ሜዳ 

ካሪንግቶን ንንፋስ ዝተቓልዐ ብምዃኑ፡ ኩሉ 
ከባቢታት እቲ ሜዳ ብኣግራብ ከምዝሽፈን 
ምግባሩ ተሓቢሩ።

ክለባት ኤውሮጳ ንሓድሽ ዓመተ ስፖርት 
ንምጅማር ኣብ ዝሸባሸባሉ ዘለዋ እዋን፡ ሓለቓ 
ክለብ ቸልሲ ጆን ቴሪ ንዓመተ ስፖርት 

ጆን ቴሪ ንሓድሽ ዓመት ስፖርት፡ 
ብሓደስቲ መካይን ይፍልም

2014/15 ኣስታት 375 ሽሕ ፓውንድ ወጻኢ 
ብምግባር ክልተ ሓደስቲ ዘመናውያን መዛወሪ 
መካይን ዓዲጉ። እዚ ዛጊት ናይ ጸወታ ዘመኑ 

ምስ ቸልሲ ዘሕልፍ ዘሎ ብሉጽ ተኸላኻላይ 
ዝሓለፈ ዓመት ዘብቅዐ ውዕሉ ንዝቕጽል ሓደ 
ዓመት ብምሕዳሱ ንክለብ ቸልሲ ንመበል 
11 ተኸታታሊ ዓመቱ ኣብ ግጥማት ፕ/ሊግ 
ከም ሓለቓ ኮይኑ ክመርሓ ኢዩ። ንምውጻእ 
ላምፓርድን ኣሽሊ ኮልን ተኸቲሉ ካብታ ኣብ 
ፋልማይ መዝነት ሞሪኖ ዝነበረት ክለብ ቸልሲ 
ምስ ሳልሳይ ርእሱ ዝተረፈ ቴሪ፡ ነታ ስርሓት 
ሮልስ ሮይስ ዝኾነት መኪና ብ235 ሽሕ 
ፓውንድ ክዕድጋ ከሎ፡ ነታ ካልኣይቲ ድማ 
140 ሽሕ ፓውንድ ኢዩ ገዚኡዋ።

ብርክት ዝበሉ ተጻወትቲ ካብን ናብን 
ክለባት ኣብ ዝሰጋገሩሉ እዋን ቋንቋ፡ ቅዲ 
መንብሮን ካልእን ወትሩ ምስበድሆም ኢዩ። 
ኣብ ጸወታ’ኳ፡ ጸወታ ኩዕሶ እግሪ ናቱ ዝኾነ 
ተክኒካዊ ቋንቋ ዝውንን ብምዃኑ ብዙሕ 
ዘሸግር ኣይኮነን። ኮይኑ ግን ካብ ጸወታ 
ወጻኢ ኣብ ዘሎ ሂወቶም ኣዝዩ ኣገዳሲ 
ኢዩ። ሓድሽ ኣባል ክለብ ኣርሰናል ዝኾነ 
ቺለያዊ ኣለክሲስ ሳንቸዝ ከኣ ነዚ ጸገም 
ንምቅላል ናይ ቋንቋ እንግሊዝ ትምህርቲ 
ክወስድ ምዃኑ ተገሊጹ። ቋንቋታት 
ጥልያንን ስጳኛን ዝመልኽ ሳንቸዝ ዝኾነ 

ኣርሰናል ንሳንቸዝ ናይ 
እንግሊዝኛ መምህር ትቘጽረሉ 

ናይ ቋንቋ እንግሊዝ ተመኩሮን ኣፍልጦን 
ኣይጸንሖን። ነዚ ምርኩስ ብምግባር ድማ 
ክለብ ኣርሰናል ነዚ ተጻዋታይ ንምሕጋዝ 
ቋንቋ ስጳኛ ዝመልኽ ናይ ቋንቋ እንግሊዝ 
መምህር መዲባትሉ ኣላ። በዚ መሰረት ከኣ 
ሳንቸዝ ኣብ ሰሙን ክልተ ግዜ ናይ ቋንቋ 
እንግሊዝ ትምህርቲ ክወስድ ክጅመር ኢዩ። 
ንኣሰልጣኒ ኣርሰን ቨንገር ወሲኽካ ከም 
ኣርቴታ፡ ካዞርላን ዝኣመሰሉ ተጻወትቲ’ታ 
ክለብ ተዛረብቲ ቋንቋታት ስጳኛን እንግሊዝን 
ብምዃኖም ድማ፡ ኣብ ፈላሚ እዋናት 
ንሳንቸዝ ክሕግዙዎ ኢዮም።

ንሃገራዊት ጋንታ እንግሊዝ መሪሑ ኣብ 
ዋንጫ ዓለም 2002 ከምኡ ድማ 2006 
ዝተሳተፈ ሽወደናዊ ኣሰልጣኒ ስቨን ጎራን 
ኤሪክሰን ምስ ጸወታታት ኤውሮጳ ዝነበሮ 
ዝምድና ካብ ዝርሕቕ ዓመታት ኣቑጺሩ 
ኣሎ። ኣብ ዝተፈላለየ እዋናት ምስ ብርክት 
ዝበላ ደቂ ኣንስትዮ ዝምድና ምምስራቱ 
ዝንገረሉ ኤሪክሰን፡ ኣብዚ እዋን’ዚ ኣብ 
ቻይና ናይ ትርከብ ጓንዙሁ ዝተባህለ ክለብ 
ኣሰልጣኒ ኢዩ ዘሎ። ዝሓለፈ ሰሙን ምስ 
ሓንቲ ኣብ ሽወደን ዝመደበራ መጽሄት 
ኣብ ዝገበሮ ርክብ ድማ፡ ንገለ ካብ ውልቃዊ 
ሂወቱ ኣካፊሉ ይርከብ። ከም መግለጺ እታ 
መጽሄት ወዲ 66 ዓመት ኤሪክሰን ኣብዚ 
ግዜ‘ዚ ምስ ብፍርቂ ናይ ዕድሚኡ እትኣክል 
ሳዕሳዒት ያኒሰዝ ብራቮ ፍቕራዊ ዝምድና 
መስሪቱ ይርከብ። ኣብ ሃገሩ ሽወደን ካብ 

ውልቃዊ ሂወት ስቨን ጎራን ኤሪክሰን
ከተማ ውጽእ ኢሉ ኣብ ዝርከብ ስፍራ ድማ፡ 
ዋጋ 4 ሚልዮን ፓውንድ ዝትመን ብሉጽ 
መንበሪ ገዛ ይውንን። ኤሪክሰን ነዚ ናይ 
ጅምናዝዩም ክፍሊ፡ ንእሽቶ ቀላይ፡ ናይ ባይታ 
ተኒስ መጻወቲ ሜዳን ሰፊሕ ናይ መካይን 
መዐሸጊን ዘለዎ መንበሪ ቤት፡ ቅድሚ ሒደት 
ዓመታት ብሰንኪ ዘጋጠሞ ናይ 10 ሚልዮን 
ፓውንድ ክሳራ ንኽሸጦ ተደናዲኑ ምንባሩ 
እቲ መግለጺ ይውስኽ። 
ብዘይካ እዚ’ውን ኤሪክሰን “ስቨን” 

ዝተሰምየ ናይ ባዕሉ ፍርያት ኢጣልያ ዝኾነ 
ትካል ነቢት ከምዘለዎ ይግለጽ። ኣብ ደቂ 
ኣንስትዮ ሕሉፍ ፍቕሪ ዘለዎ እዚ ሽወደናዊ 
ሽማግለ ኣሰልጣኒ፡ ቅድሚ ሕጂ ምስ ጸሓፊት 
ማሕበር ኩዕሶ እንግሊዝ ዝነበረት ፋሪያ ኣላም 
ፍቕራዊ ዝምድና መስሪቱ ምንባሩ ይውቀስ 
ኢዩ።

መርበብ ሓበሬታ ጎል ዶት ኮም ንልዕሊ 
600 ጸሓፍቲ ናይ ኣስታት 35 መጽሔታትን 
ጋዜጣታትን ስፖርት ኣሳቲፉ ብዝውህለል 

ሮናልዶ - ብሉጽ ተጻዋታይ 
ኮይኑ ተሸሊሙ

ድምጺ ዓመታዊ  ንብሉጽ ተጻዋታይ 
ሽልማት ይህብ ኢዩ። ናይ 2014 ተዓዋቲ 
ሽልማት “ጎል 50” ከኣ ፖርቱጋላዊ 
ክርስቲያኖ ሮናልዶ ኮይኑ። ሮናልዶ ኣብ 
ዝሓለፈ ዓመት ስፖርት ምስ ክለቡ ሪያል 
ማድሪድ ብምዃን ንጽዋዕ ሻምፒዮንስ 
ሊግ ኣብ ርእሲ ምዕታሩ፡ ኮኾብ ኣመዝጋቢ 
ሸቶ ናይቲ ውድድር’ውን ኮይኑ ኢዩ። 
ብዘይካ’ዚ ድማ ምስ ልዊስ ስዋረዝ ብምዃን 
ኣብ ውድድራት ክለባት ኤውሮጳ ዝበዝሐ 
ሽቶ ብምምዝጋብ ክብሪ ክረክብ ክኢሉ’ዩ። 
ንሃገሩ ፖርቱጋል ከኣ ናብ ብራዚል ኣብ 
ምሕላፋ ኣዝዩ ልዑል እጃም ተጻዊቱ። ወላ 
እኳ ኣብቲ ውድድር ማዕረ ትጽቢት ዝጥቅስ 
ምንቅስቓስ ኣየንጸባርቕ፡ ካብ መወዳድርቱ 
ዝበዝሐ ድምጺ ክረክብ በቒዑ። ንሮናልዶ 
ተኸቲሎም ሆላንዳዊ ተጻዋታይ ባየር 
ሙኒክ ኣርየን ሮበንን ኣርጀንቲናዊ ሊዮነል 
መሲን ናይ ካልኣይን ሳልሳይን ደረጃ 
ሒዞም። ሮናልዶ ነዚ ሽልማት ኣቐዲሙ 
ኣብ 2008ን 2012ን ስለተዓወተሉ ድማ 
ምስ መሲ ክመዓራረ ክኢሉ ኣሎ። 

• ኢጣልያዊት ክለብ ናፖሊ ንኣከፋፋሊ ማንዩናይትድ ማርዋን ፈላይኒ ንምፍራም ዘለዋ 
ተኽእሎ ኣዝዩ ምስፍሑ ተገሊጹ። ካብ ክለብ ኤቨርቶን ዝሓለፈ ዓመት ዝተሰጋገረ ፈላይኒ ዛጊት 
ኣብታ ዓባይ እንግሊዛዊት ክለብ ከምዘይማእምኦ ይንገረሉ።

• ስዊዘርላንዳዊ ኣካፋፋሊ በህራሚ ንክለብ ናፖሊ ሓዲጉ ናብ ጀርመናዊት ክለብ ሃምቡርግ 
ግዒዙ። ምስ ወዲ ሃገሩ ተጻዋታይ ናፖሊ ኢንለር ከምዘይሰማማዕ ዝግለጸሉ በህራሚ ምስታ ሓዳስ 
ክለቡ ናይ 3 ዓመታት ውዕል ከቲሙ ኣሎ።

• ቶተንሃም ንሆላንዳዊ ሓላው ልዳት ስዋንሲ - ቮርም ከምዘፈረመቶ ይንገር ኣሎ። ምስ 
ምምጻእ ሓላው ልዳት ፋቢያንስኪ ካብ ኣርሰናል ናይ ምስላፍ ዕድሉ ዝጸበበ ቮርም ኣብታ 
ለንደናዊት ክለብ’ውን ናይ ምስላፍ ተኽእሎኡ ዝያዳ ዝጸበበ ምዃኑ ተንተንቲ ይእምቱ።

• ኣብዚ ናይ ምስግጋር ግዜ ብርክት ዝበሉ ተጻወትቲ ዘፈረመት ክለብ ሮማ ንተኸላኻላይ 
ኤሲ ሚላን ኢማኑዌልስን ናብታ ክለብ ኣሰጋጊራቶ። እዚ ከምዚ ኢሉ እንከሎ ሓድሽ ኣሰልጣኒ 
ጁቬንቱስ ኣለግሪ ወሰንቲ ተጻወትቲ እታ ጋንታ ምስታ ክለብ ክጸንሑ ዝከኣሎ ከምዝገብር 
ተዛሪቡ።

ደሃይ ምስግጋር ተጻወትቲ 

ስፖርት

ንሰለስተ ሰሙን ዝቐጸለ ብሰዋሕል ሊግ 
ዝፍለጥ ናይ ኣውዲቕካ ምሕላፍ ጸወታ ኩዕሶ 
ዞባ ሰሜናዊ ቀይሕ ባሕሪ ዝሓለፈ ዓርቢ ኣብ 
ከተማ ኣፍዓበት ብዓቢ ድምቀት ተዛዚሙ።
ዘይከም ናይ ዝሓለፈ ናይ ሎሚ ሰዋሕል 

ሊግ ካብ ናብ ናይ ኣውዲቕካ ምሕላፍ እዩ 
ተቐይሩ ቀሪቡ። ኣብዚ ውድድር ድማ 
ሓሙሽተ ንኡሳን ዞባታት ማለት ጊንዳዕ፡ 
ኣፍዓበት፡ ናቕፋ፡ ባጽዕን ሽዕብን ክሳተፋ 
እንከለዋ፡ ንኡሳን ዞባታት ፎሮ፡ ፈልዓሎ፡ 
ኣዶብሓ፡ ቃሩራን ዳህላክን ብሰንኪ ትሑት 
ብቕዓት ኣይተሳተፋን። 
ቀንዲ ዕላማ ናይዚ ኣብ ኣፍዓበት ዝተኻየደ 

ውድድር፡ ብቕዓትን ተወዳዳርነትን ተጻወቲ 

ስዋሕል ሊግ

ብምምዛን ሓድሕዳዊ ተመኩሮ ምልውዋጥ፡ 
ብደረጃ ዞባ እትወዳደር ብልጽቲ ክለብ 
ንምቛም ምዃን ዝሓበረ ፕረዚደንት ፈደረሽን 
ኩዕሶ እግሪ ዞባ ሰሜናዊ ቀይሕ ባሕሪ 
መንእሰይ ኣማኑኤል የማነ እዩ። 
ኣብቲ ዝተኻየደ ግጥማት ኣብ ወሳኒ ግዜ 

ኣብ ሃገረ ኖርወይ ዝቕመጥ መንእሰይ 
ዮውሃንስ ኢሳቕ፡ ሸሞንተ ማልያታትን 15 
ኮዓሳሱን ንፈደረሽን ኩዕሶ እግሪ ዞባ ደቡብ 
ወፍዩ። 
ኣብቲ ናይ ምርኽኻብ ኣጋጣሚ 

ዝተረኽበ ኣማሓዳሪ ዞባ ደቡብ፡ ኣቶ ኤፍረም 
ገብረክርስቶስ ኣብ ዝሃቦ ቃል “ ኤርትራውያን 
ኣብ ዝሃለው ሃልዮም ፈተውቲ ሃገሮምን 
መሬቶምን ምዃኖም ዘምልክት እዩ” ድሕሪ 
ምባል ቀጺሉ ኣቶ ኤፍረም “መንእሰይ ዮሃንስ 
ዘበርከቶ ወፈያ ድማ ብቐሊል ዘይረአን ነዚ 
ዞባ ዓቢ ፍታሕን እዩ” ኢሉ። 
ኮምሽነር ስፖርት ጨንፈር ዞባ ደቡብ ኣቶ 

ነጋሲ ተስፋጋብር ብወገኑ፡ ዮሃንስ ኢሳቕ ኣብ 
1990ታት ተጻዋታይ ኩዕሶ እግሪ ከተማ 
መንደፈራ ከም ዝነበረ ብምጥቃስ፡ ስለቲ 
ዝገበሮ ኣበርክቶ ብስም ኮምሽን ስፖርት’ቲ 
ዞባ፡ ምስጋንኡ ገሊጹ። 
ነቲ ሓገዝ ዘበርከተ መንእሰይ ዮሃንስ ኢሳቕ 

ብወገኑ፡ ኣብቲ ኣጋጣሚ “ስፖርታዊ ኮይነ 
ንኽዓቢ ንዝኾስኮሰኒ ህዝቢ ዓቕመይ ዘፍቅዶ 
ንእሽቶ ኣበርክቶ እየ ጌረ፡” ምስ በለ፡ ቀጺሉ 
“ከማይ ቆልዑ በዚ ዓውዲ ንክፈርዩ ዝገበርክዎ 

ጊንዳዕ ንኣፍዓበት ክልተ ብሓደ ክትስዕራ 
እንከላ፡ ባጽዕ ኣብ ልዕሊ ናቕፋ ሰለስተ ብባዶ 
ተዓዊታ። በዚ መሰረት ክለብ ባጽዕ ናይ 
ሰዋሕል ሊግ ሻምፕዮን ብምዃን ዝተዳለወላ 
ናይ ዋንጫን መዳልያን ሽልማት ካብ ኢድ 
ሓላፊ ማሕበራዊ ኣገልግሎት ዞባ ሰሜናዊ 
ቀይህ ባሕሪ ኣቶ ተስፋይ ተኽለን ዋና ጸሓፊ 
ሃገራዊ ፈደረሽን ኩዕሶ እግሪ ኤርትራ ኮሎኔል 
ሃይለ ገብረሚካኤልን ተቐቢላ። 
ኣብ ሓፈሻዊ ውድድራት ብርሃን 

መሓመድ ናይ ክለብ ባጽዕ ዝበለጸ ኣመዝጋቢ 
ሸቶ፡ ምሕረትኣብ ኪዳነ ናይ ጊንዳዕ ዝበለጸ 
ተጻዋታይ ክኸውን እንከሎ ዝበለጸ ኣሰልጣኒ 
ድማ ማሊክ ዓብዱ ናይ ጊንዳዕ ኮይኖም። 
በዚ ኣብ ሰዋሕል ሊግ ዝተመዝገበ 

ውጽኢት መሰረት፡ ጋንታ ባጽዕ ኣብ ሃገራዊ 
ሊግ ንምስታፍ ዘኽእላ ናይ ክልተ ዙርያ 
ግጥማት ምስታ ዝሓለፈ ዓመት ትሕቲ 
ሰሜንቶ ደረጃ ዝሓዘት ማይኣድከሞም ናይ 
ጊንዳዕ ግጥም ይጽበያ ከም ዘሎ ወኪል ኤረና 
ኢብራሂም ነፋዕ ሓቢሩ። 

ፈደረሽን ኩዕሶ እግሪ ዞባ 
ደቡብ ናውቲ ስፖርት 

ብሓገዝ ረኺቡ

እዚ ምቕሉል ህያብ፡ ብካልኦት ከማይ ንክሰዓብ 
ከጎሳጉስ እየ” ኢሉ። 
እዚ ከምዚ ኢሉ ከሎ፡ ብሉጻት ኣትለታት 

ብምፍራይ ኣብ ኣህጉራዊ ውድድራት 
ንምስታፍ ዝዓለመ፡ ኣብ ሰለስተ ገጻት 
ዝተኸፋፈለ ፕሮጀክት ስልጠና ኣትለታት፡ 
ኣብ 12 ንኡሳን ዞባታት ዞባ ደቡብ ይካየድ 
ምህላው ኮምሽነር ኮምሽን ስፖርት ዞባ ደቡብ 
ኣቶ ነጋሲ ተስፋጋብር ገሊጹ። 
እቲ ቀዳማይ ገጽ፡ ብኣትለት ዘርእሰናይ 

ታደሰ 125 ሽሕ ናቕፋ ባጀት ተሰሊዑሉ፡ 
ኣብ 2014 ተጀሚሩ፡ ኣብ ኩለን ንኡሳን 
ዞባታት ይቕጽል ከም ዘሎ ኣቶ ነጋሲ 
ኣብሪሁ።  ቀጺሉ ኣቶ ነጋሲ ናይ 2015 
ፕሮጀክት ድማ፡ ብኣትለት ሳሙኤል 
ጸጋይን ካልኦትን፡ ከም ዝምወል ብምግላጽ 
እቲ ሳልሳይ ናይ 2016 ገጽ ብምምሕዳርን 
ኮምሽን ስፖርትን ዞባደቡብ፡ ከም ዝሰላሰል 
ሓቢሩ። ኣብ መወዳእታ ኣቶ ነጋሲ፡ ኣብ 
ነፍሲ ወከፍ ንኡሳን ዞባ፡ ካብ 20-25 
ኣትለታት ሰልጢኖም እቶም ዝበለጹ ዝበሃሉ፡ 
ኣብ ውድድራት ኦሎምፒክ 2016ን 2020 
ስታፌኦም ንምርግጋጽ ምዃኑ ኣረዲኡ።         

ውድድር ክለባት ውሽጢ ዓዲ ዝተፈላለያ 
ሃገራት ክጅመር፡ ናይ መዓልታት ግዜ ጥራይ 
ተሪፍዎ ኣሎ። ኣብዚ ቅንያት መዛረቢ ዛዕባ፡ 
ዝተፈላለዩ ተንተንቲ ኩዕሶ እግሪ ኮይኑ ዘሎ፡ 
ናይ ምጅማር ዕለት፡ መደብ ጸወታ ፕሪመር 
ሊግ እንግሊዝ እዩ። 
ከም ዝፍለጥ ዓውደ ኣዋርሕ ውድድር 

ፕሪመር ሊግ ዓመት መጸ፡ ዕለት 16 ነሓሰ እዩ 
ዝጅምር። ካልኦት ሃገራት ኤውሮጳ፡ ብፍላይ 
ድማ ኣብ ደቡባዊ ሸነኽ ናይቲ ኣህጉር ዝርከባ 
ሃገራት፡ ስጳኛ፡ ኢጣልያ ወዘተ…… ዓመታዊ 
ውድድራተን፡ ኣብ ወርሒ መስከረም እየን 
ዝጅምራ። 
እቲ ኣዛራቢ ኣርእስቲ እምበኣር፡ ፕሪመር 

ሊግ ዝጅመረሉ እዋን፡ ናይ ምስግጋር 
ተጻወትቲ ወቕቲ እናተኻየደ እንከሎ ስለዝኾነ፡ 
ክለባትን ተጻወትተንን ኣብ ዘይቅሱን ኩነታት፡ 
ንጥፈታቶም ስለ ዝጅመሩ እዩ። 
ዝሓለፈ ዓመት፡ ክለባት ማንቸስተር 

ፕሪመር ሊግ መዓስ ድዩ ክጅምር?

ዩናይትድ ኣንጻር ቸልሲ፡ ናይ ፕሪመር 
ሊግ ጸወተኣን ኣብ ዝጅምራሉ ዝነበራ 
እዋን፡ እቲ ግጥም ብጽላሎት ጉዳይ 
መስርሕ ምስግጋር ተጻዋታይ ዋይን ሩኒ፡ 
ተሸፊኑ ኔሩ። 
ብተወሳኺ፡ ኒውካስትል ዩናይትድ 

ኣንጻር ማንቸስተር ሲቲ፡ ንምግጣም 
ኣብ ትዳለወሉ ዝነበረት ግዜ፡ ኣርሰናል 
ንተጻዋታይ ክለብ ኒውካስትል ዩናይትድ 
ዝነበረ፡ ዮሃን ካባይ፡ ክትገዝኦ ከም እትደሊ፡ 
ብምግላጻ እቲ ተጻዋታይ ካብ ግጥም 
ኒውካስትል ኣንጻር ሲቲ፡ ከም ዝቦክር 
ተጌሩ። ካባይ ድሒሩ ናብ ከለብ ፒኤስጂ 
ምስግጋሩ ይዝከር። በዚ ድማ ተጻወትቲን 
ኣሰልጠንቲን እዘን ክለባት ፕሪመር ሊግ፡ 
ኣብ ዝተረበሸ ኩነታት ንጥፈታቶም 

ጀሚሮም። 
በዚ መንጽር ናይ ሃገራት ስጳናኛ፡ 

ኢጣልያን ክልኦትን ውድድር ክለባት 

ውሽጢ ዓዲ፡ መስኮት ምስግጋር ተጻወትቲ 
ምስ ተዛዘመ፡ ኣየናይ ተጻዋታይ ናብ ኣየነይቲ 
ክለብ ከይዱ ምስ ትፈልጠ፡ ብምሉእ ቅሳነት 
እየን ውድድራተን ዝጅምራ።     
ፕሪመር ሊግ ኣብዚ ዝተጠቕሰ እዋን 

ዝጅመረሉ ናቱ ምኽንያታት ኣለዎ። 

እንግሊዛውያን ኣፍቀርቲ ኩዕሶ እግሪ፡ 
ብልምዲ ኣቐዲሙ ኣብ ክራማት ናይ ዝካየድ 
ንጥፈታት ኩዕሶ እግሪ፡ ናይ ምስትምቓር 
ባህሊ ከም ዘለዎም እዩ ዝግለጽ። 
ፈደረሽን ኩዕሶ እግሪ እንግሊዝ፡ ነዚ 

ንምትግባር ድማ ቀዳምነት ሂቡ ይሰርሓሉ። 
ካልኣይ ክለባት እንግሊዝ፡ ኣብ ዓመት 

ሰለስተ ዓይነታት ውድድር እዩ ዝስርዓለን። 
ሓደ ናይ ሻምፕዮና ማለት፡ ፕሪመር ሊግ 

እቲ ክልተ ድማ ናይ ኣውዲቕካ ምሕላፍ፡ 
ናይ ዋንጫ ውድድራት፡ ማለት ዋንጫ 
ኤፍ ኤን ካርሊንን። ሳልሳይን ዝዓበየን ነጥቢ 
ኮይኑ ዝግለጽ ድማ፡ ብዝሒ ተሳተፍቲ ክለባት 
ፕሪመር ሊግ እዩ። እቲ ሊግ ን20 ሓቚፉ እዩ 
ንጥፈታቱ ዘሰላስል። 
ነዚ ኩሉ ኣጣሚሩ ንኽጎዓዝ ዝወስዶ ግዜ 

ነዊሕ ስለ ዝኾነ፡ እቲ ሊግ ኣብዚ ዝተለምደ 
ግዜኡ ክጅምር ኣለዎ ዝብሉ ተንተንቲ 
ብርክት ዝበሉ እዮም።  
ከምቲ ኣቐዲሙ ዝተጠቕሰ፡ ካልኦት ሃገራት 

ውድድረን ዝጅምራሉ እዋን፡ መስርሕ 
ምስግጋር ተጻወትቲ ተዛዚሙ ምስ ተወደአ 

እዩ። 
ኣብዚ እምበኣር እዩ እንግሊዛውያን ወሃብቲ 

ርእይቶ፡ እዚ ዝስዕብ ሓሳባት ዘልዕሉ ዘለው። 
ሃገራት ደቡባዊ ኤውሮጳ፡ ውድድራተን 

ስሒበን ክጅምራ ክሕተታ ዝብል። 
እተን ሃገራት ነዚ ሓሳባት ዝሃበኦ ምላሽ 

ድማ፡ መስርሕ ምስግጋር ተጻወትቲ 
ንዓና ዘምጸኣልና ሽግር የለን። ስለዚ ንሕና 
ውድድራትና እንስሕበሉ ምኽንያት ኣይህሉን 
ዝብል እዩ። 
ካብዚ ብዝተፈልየ መገዲ ዝረኣ ጉዳይ 

እውን ኣሎ። እቲ ልክዕ ውድድር ፕሪመር 
ሊግ መዓስ እዩ ዝጅመር ? ዝብል እዩ። 
ከምቲ ክግለጽ ዝጸንሐ፡ እቲ ውድድር ኣብ 

ክፍላ ነሓሰ ኣብ መንጎ መስርሕ ምስግጋር 
ተጻወቲ እዩ ዝጅምር። 
ኣብ ቀዳማይ ሰሙን ወርሒ መስከረም፡ 

ብዓለም ደረጃ ሃገራውያን ጋንታታት፡ ናይ 
ምሕዝነትን ካልእ ናይ መጻረይ ግጥማትን 
ዘካይዳሉ መደብ ኣሎ። 
እዚ ማለት ድማ ውድድር ፕሪመር ሊግ፡ 

ናይ ሰለስተ ሰሙን መደባቱ ምስ ኣሰላሰለ 
ምዃኑ እዪ። ኣብዘን ቀዳሞት ሳምንታት 
ዝተዓወታ ጋንታት ድማ፡ ድሮ ትሸዓተ ነጥቢ 
ኣዋህሊለን ዘለዋሉ ግዜ እዩ። 
ኣብ ከምዚ እዋን ውድድር ፕሪመር ሊግ 

ካልኦት ሊጋትን፡ ተቛሪጹ ኣህጉራዊ ዕረፍቲ 
ውድድር ክለባት ይወሃብ። 
ዝበዝሑ ተጻወትቲ ከኣ ናብ ሃገራውያን 

ጋንታታቶም ይኸዱ። 
ከም ብሓድሽ ተመሊሶም ናብ ውድድር 

ክለባቶም ኣብ ዝመለስሉ እዋን ተወዳዳርነት 
ክለባት ብዝሓየለ መልክዑ ይጅምር።               

ተዓዘብቲ ኩዕሶ እግሪ ከተማ ባጽዕ

ኣብ ፈተና ዝርከቡ ተጻወትቲ ማንቸስተር ዩናይትድ

ፋብሪጋስ፡ ኣብ ማልያ ቸልሲ 

ተስፋኣለም ገ/ዮሃንስ (ኲባ)

ተ

ታደሰ ተኽለ

ኣብ ክፍለ-ሃገር ቨርጂንያ ናይ 
ሕቡራት መንግስታት ኣመሪካ፡ 
ኣኽላባቶም ልዕሊ ክብደት 
እናኾኑ ብዙሓት ዋናታት ክሽገሩ 
እዮም ጸኒሖም። ነዚ ዝተዓዘበት 
ሓንቲ በዓልቲ ጸጋ ዘህነጸቶ 
ዓቢ ናይ ኣኽላባት ጂምናዝየም 
ዝሓለፈ ሰሙን ከምእተኸፍተ 
ኤስ.ቢ.ኤስ. ዝተባህለ መርበብ ዜና 
ኣውስትራልያ ሓቢሩ።
ኪምበርሊ ጂልያም፡ 

“ብዘፍቅርዎም ኣኽላባት ብዙሓት 
ሰባት ክሽገሩ ክርኢ እንከለኹ 
ኣዝየ እየ ዝደናገጽ ነይረ። ገለ ነገር 
ክገብር ኣለኒ ኢለ ድማ ተበጊሰ። 
መዓልቱ ኣኺሉ ድማ እንሆ 
ጂምናዝየም ከፊተሎም” ድሕሪ 
ምባል፡ እቲ ጂምናዝየም ንኹሎም 
ልዕሊ ክብደት ዝኾኑ ኣኽላባት 
እኳ ዝኣክል እንተዘይኮነ፡ ንብዙሓት 
ካብኣቶም ጸገሞም ከቃልለሎም 
ምዃኑ ከምዘይትጠራጠር ገሊጻ።

ኣብቲ ናይ ምኽፋት ስነ-ስርዓት 
ክምዝገቡ ዝመጹ ወነንቲ ኣኽላባት፡ 
በቲ ስጉምቲ ኣዝዮም ሕጉሳት 
ምዃኖም ገሊጾም ኣለዉ።
ገለ ወገናት ኣብ ገጻት 

ኢንተርነት ከምዘስፈሩዎ ግን፡ እቲ 
ዋጋ ንሓያለ ወነንቲ ክኸብዶም 
ይኽእል’ዩ።
ኣብቲ ጂምናዝየም ከልቢ 

ክሰርሕ፡ ኣብ ዓመት 700 ዶላር 
ክፍሊት ኢኻ እትሕተት።

ኣብ ናይ ኣመሪካ ዞባ ፍሎሪዳ 
ዊማውማ ኣብ ዝተባህለት ከተማ 
ካብ ዝርከብ ዓቢ ናይ ሸቐጥ መደበር 
ኣቕሓ ክትሰርቕ ዝተታሕዘት ቲያ 
ግሪሰት ዝተባህለት ጓል 21 ዓመት፡ 
“ካብ ድኳን ሰሪቐ” ዝብል ጽሑፍ 
ሒዛ ኣብ ወሰን መንገዲ ንሓያሎ 
ሰዓታት ደው ክትብል ከም 
ዝተኣዘዘት  ተሓቢሩ። ኣብ ርእሲ 
እቲ ክትዋረድ ተባሂላ ዝተፈርዳ 

ፈኲስ ዝመስል ረዚን 
መቕጻዕቲ

ክስዐ ኣኽላባት ንወነንቶም የሸግር

ኲን ካላንደር ዝተባህለ ወዲ 7 
ዓመት ቈልዓ፡ ብኸቢድ ሕማም 
ተታሒዙ ንመሐከሚ ብዙሕ 
ገንዘብ ንዘድልዮ ዓርኩ ልዕሊ 32 
ሽሕ ዶላር ክእክበሉ ከም ዝኸኣለ 
ምንጭታት  ሓቢሮም። 
ኣብ መጀመርታ ክልቲኦም 

ኣዕሩኽ ኣብ ኣፍ ደገ እንዳ ሓደ 
መሸጣ ፍረታት ናይ ጽሟቕ 
ጣውላ ተኺሎም ጽሟቕ እናሸጡ 
ገንዘብ ከዋህልሉ ጀሚሮም። 
 
ኣብታ ዝነብሩላ ናይ ካናዳ 

ከተማ ማፕል ሪጅ ኸኣ ብዙሕ 

ን18 ኣዋርሕ ዝጸንሕ መጠንቀቕታ 
ከም ዝተዋህባ እውን ተፈሊጡ።
 እታ ኣብ ኣፍ ደገ እቲ ድኳን 

ገበና ዝተጻሕፎ ጽሑፍ ሒዛ ጠጠው  
ክትብል ብፖሊስ ዝተኣዘዘት ጓል 
ርእይቶ’ኳ እንተዘይተሓተት ብገንዘብ 
ክሳዕ ዘይተቐጽዐትን ብሞባይል 
ከተዕልል ስለ ዝተፈቕደላን ከም 
መቕጻዕቲ ክቝጸር የብሉን ዝበሉ 
ወገናት ነይሮም።

ዓለም ዘዛረቡ ትኽ ትንፋስ 

ብሓቀኛ ስማ ኪምበርልይ ጎርደን 
ተባሂላ ትፍለጥ ቈልዓ ሕጂ ጓል ሓደ 
ዓመት እያ ዘላ። እቲ ጸጕራ ግና 
ንላዕሊ ከም ናይ ቅንፍዝ ጠጠው 
ምስ በለ ስለ ዘይድቅስ ንወለዳን 
ዝረኣይዋን ከምዝገርሞም ጸብጻባት 
ይሕብሩ። እታ ካብ መዓልታ ኣቐዲማ 
ዝተወልደት ቈልዓ ብሰንኪ እቲ 
ዝወረዳ ናይ በርቂ ሓደጋ ክሳዕ ሕጂ 
እግሪ እኳ እንተዘይተኸለት፡ ወለዳ 
ግና ብህይወት ምህላዋ ጥራይ ከም 

ዝደናገጽ ህዝቢ ስለ ዝረኸቡ 
ሓገዛት ብብዝሒ ክመጸሎም 

ጀሚሩ። ድሕሪኡ ኲን ካላንደር 
ኣደኡ እናሓገዘቶ ናይ ኢንተርነት 
ምልክታ ምስ ዘርገሐ፡ ብዝሒ 
ዘለዎ ገንዘብ ከዋጽእ ክኢሉ። 
ዓርኩ ወዲ 7 ዓመት ብራይደን 
ግሮዝዳኒሽ  ብሰንኪ ሕማም መትኒ 
ብምልማሱ ብሓገዝ ምርኩስ እዩ 
ክንቀሳቐስ ዝኽእል። እቲ ዝጽበዮ 
መጥባሕቲ እንተተዓዊቱ ድማ 
ብዘይ ምርኩስ ክኸይድ  ትጽቢት 
ይግበር።
ኣብ ማህጸን ኣደኣ እንከላ ካብ 

ብበርቂ ዝተሃርመት ኣደ ብሰላም 
ዝተወለደት፡ “ማሕታ ጎርደን” 
እናተባህለት ብሳጓ ትጽዋዕ ቈልዓ፡ 
ጨጕራ ክሳዕ ሕጂ ፈንቲሩ 
ከም ዝተረፈ ካብ ኒውሜክሲኮ 
ዝተፈነዉ ጸብጻባት ሓቢሮም። 

ቀዳማይ ዓመታ ዘኽበረት ውጻእ መዓት ዘሐጕሶም ኣረዲኦም።
 መዓልቲ ናጽነት ኣመሪካ እናተኸብረ 

እንከሎ፡ ኣደኣ ብበርቂ ስለ ዝተወቕዐት 
ብህጹጽ ናብ ሕክምና ተወሲዳ። ኣደ 
ጥንስቲ ምዃና ስለ ዝተፈልጠ ሓካይም 
ነታ ቈልዓ ብመንቀርቀር (ሲ-ሰክሽን) 
ስሒቦም ብምውጻ ህይወታ ከትርፍዋ 
ክኢሎም።
ኣብ ታሪኽ እቲ ሆስፒታል ብበርቂ 

ተወቒዐን ካብ ዝኣተዋ ኣንስቲ፡ 
11 ጥንሱት ከም ዝነበራን ፍርቂ 
ካብቶም ናጽላታት ጥራይ ካብቲ 
ሓደጋ ብህይወት ከም ዝወጹን እቶም 
ሓካይም የረድኡ።


